
Table 1. List of acronyms

 
Acronym  De nition 
ADA Austrian Development Agency 
CM Contract Manufacturing 
EC European Commission 
ERP Enterprise Resource Planning 
GIZ German International Cooperation Organization 
ICJ International Court of Justice 
MAFRD Ministry of Agriculture, Forestry and Rural Development 
MAP Medicinal and Aromatic plants 
MDP Municipal Development Plan 
NP National Park 
NTFP Non-Timber Forest products 
NWFP Non-Wood Forest products 
SNP Sharr/Šar National Park 
TNA Training needs assessment 
UNDP United Nations Development Programme 
UNSC United Nations Security Council 
USA United States of America 
VC Value Chain 

 

Lista e shkurtesave:  

 

  
 

ADA Agjencia Austriake për Zhvillim  
PM Prodhimi i Kontraktuar 
KE Komisioni Evropian 
ERP Plani�kimi i Burimeve të Ndërmarrjes  
GIZ Organizata Gjermane për Bashkëpunim Ndërkombëtar 
GJND Gjykata Ndërkombëtare e Drejtësisë  
MBPZHR Ministria e Bujqësisë, Pylltarisë dhe Zhvillimit Rural 
BMA Bimët mjekësore dhe aromatike 
PZHK Plani Zhvillimor Komunal 
PK Parku Kombëtar 
PPJJ Produktet pyjore jodrusore (jotrungore)  
PPJ Produktet pyjore jodrusore 
PKSH Parku Kombëtar i Sharrit 
VNT Vlerësimi i nevojave për trajnim  
UNDP Programi i Kombeve të Bashkuara për Zhvillim 
KSKB Këshilli i Sigurimit i Kombeve të Bashkuara 
SHBA Shtetet e Bashkuara të Amerikës 
ZV Zinxhiri i Vlerave 

Integruar Territorial - InTerDev", i �nancuar nga Bashkëpunimi Austriak për Zhvillim dhe i 
zbatuar nga Programi i Kombeve të Bashkuara për Zhvillim (UNDP) në partneritet me 
komunën e Dragashit dhe të Shtërpcës.
Ky dokument nuk ka të drejtë autoriale prandaj përmbajtja e tij mund të përdoret pjesërisht 
ose plotësisht pa lejen paraprake të UNDP-së. Mirëpo, burimi i saj duhet të citohet.
Përmbajtja dhe rekomandimet e shprehura në këtë dokument i përkasin kontraktorit dhe nuk
përfaqësojnë qëndrimin zyrtar të UNDP-së dhe Agjencisë Austriake për Zhvillim.

1. Hyrje
Përgatitja e këtij dokumenti është pjesë e aktivitetit nën angazhimin mbi ‘’Realizimin e 

analizës së zinxhirit të vlerave në komunën e Shtërpcës (Turizmi, Bletaria, Frutat e malit dhe Bimët 
Mjekësore/Aromatike) si dhe hartimi i dy planeve të detajuara të zbatimit me koston financiare nga 
veprimet e rekomanduara, njëra për komunën  e Shtërpcës dhe tjetra për  komunën e Dragashit, 
të financuara nga UNDP në Kosovë.  

Qëllimi i këtij dokumenti është që të paraqes  vlerësimin e kryer në 6 sektorët e përzgjedhur 
më parë për të cilët janë përgatitur studimet e zinxhirit të vlerës (qumështi dhe mishi; pemët, 
perimet dhe drithërat; barishtet; bletët; frutat e malit; tekstili dhe veshëmbathja). Rezultati kryesor 
i këtij dokumenti është që të propozoj intervenimet reale, të cilat mund të zbatohen në komunën 
e Dragashit. Këto intervenime (pjesa 4) bazohen në konkluzionet (pjesa 3) të hartuara për secilin 
sektor dhe të kombinuara me opinionin e akterëve pjesëmarrës në Fokus Grupin e mbajtur në 
komunën e Dragashit. 

2. metodologjia 

Në fillim të projektit, gjatë fazës së hulumtimit sekondar, ekipi shqyrtoi zinxhirët e vlerave 
të përgatitur më parë. Bazuar në informatat nga këto dokumente, ekipi propozoi një takim me 
të paktën dy akterë nga secili sektor i përzgjedhur i zinxhirit të vlerave  (ZV). Për të vlerësuar 
gjendjen aktuale në terren, ekipi sugjeroi që këto takime të mbahen në vendndodhjet e biznesit 
të akterëve. Kryesisht, takimet u mbajtën me akterët që ishin përkrahur nga donatorët në vitet 
e mëparshme. Ekipi ka ndjekur politikën e barazisë gjinore, megjithatë u identifikua vetëm një 
ndërmarrje shoqërore e udhëhequr nga gratë. Gjatë vizitave në terren ishte e qartë se UNDP-ja, 
në projektet e mëparshme, kishte vënë fokus të veçantë në pjesëmarrjen e barabartë të të gjitha 
strukturave demografike, që përfshinin moshën, gjininë, etninë dhe fenë. Stafi lokal i UNDP-së 
theksoi se gratë janë kryesisht të punësuara në sektorin e tekstilit, grumbullimin e PPJ-ve dhe 
BMA-ve, si dhe kohëve të fundit në kultivimin e mjedrës si një profesion familjar. Megjithatë, nuk 
mund të sigurohen të dhëna të sakta për numrin e saktë të grave të inkuadruara. 

Qëllimi i intervistave ishte të vlerësoheshin ZV-të e vlerësuara më parë, prandaj u aplikuan 
teknika e intervistës së hapur. Pyetjet mbuluan çështjet e adresuara kryesisht nga një subjekt, të tilla 
si numri i të punësuarve, anëtarët e familjes të inkuadruar në biznes, gjinia dhe mosha e punonjësve 
/anëtarëve të familjes, vëllimi i prodhimit, mundësitë e tregut dhe mundësitë për zhvillimin e 
ardhshëm dhe shfrytëzimi i fondeve të donatorëve. Gjithashtu, ekipi u takua me përfaqësuesit e 
komunës së Dragashit dhe me stafin e projektit të UNDP-së. Gjatë këtyre takimeve u mblodhën 
informata dhe dokumente të vlefshme të tilla si “Plani Zhvillimor Komunal”, si dhe informata 
në lidhje me mbështetjen institucionale, atë qendrore dhe lokale, për zhvillimin e komunës së 
Dragashit. Takimet shërbyen për perceptimin më të mirë të gjendjes, ku është vlerësuar çdo sektor 
dhe janë propozuar intervenime reale që do të plotësonin nevojat e organizatës donatore dhe të 
akterëve.

3. konkluzionet 
Kjo pjesë e dokumentit paraqet konkluzionet për secilin sektor të përzgjedhur më parë. 

Intervistat e mbajtura në komunën e Dragashit u pasuan me një hulumtim të hollësishëm sekondar, 
i cili përbën një bazë për këto të gjetura, duke shërbyer kështu në një kuptueshmëri më të mirë të 
gjendjes në secilin sektor. Për këtë arsye, kjo pjesë është ndarë në nën-kapitujt si më poshtë:

•	 Qumështi dhe Mishi 
•	 Bletët 
•	 Frutat e malit dhe Barishtet  
•	 Tekstili dhe Veshëmbathja 
•	 Pemët dhe Perimet 

I. Qumështi dhe Mishi 

Sektori i qumështit në Dragash aktualisht mbulohet nga 4 qumështore. Qumështorja “Sharri 
Opojë” e cila grumbullon dhe përpunon 2.000 litra qumësht në ditë nga të dy rajonet, Opojë dhe Gorë. 
3 Qumështoret tjera, Kooperativa Natyra e Sharrit e vendosur në fshatin Kosavë; Eko Sharri nga fshati 
Buzez dhe Bjeshkët e Sharrit, e vendosur në fshatin Kosavë të cilat gjitha së bashku grumbullonin 2.000 
litra. Është e rëndësishme të përmendet se qumështorja nga Prizreni, Sharri Prizren, blen 2.000 litra 
qumësht të prodhuar në Dragash. Është përllogaritur se kapaciteti ditor për prodhimin e qumështit 
në Dragash është 6.000 litra, të prodhuara nga 50 kultivues lopësh me gjithsej 1.500 lopë. Sipas 
përfaqësuesit komunal, kultivuesit e lopëve marrin subvencione nga institucionet e nivelit qendror. 
Qumështi grumbullohet kryesisht nga fshatrat me popullsi shqiptare, ku 70% e lopëve mbahen duke 
përdorur “sistemin e kullotjes së lirë.” Aktualisht, nuk ka gra të punësuara në qumështoren “Sharri 
Opojë” dhe nuk ka pronare gra në ndonjë nga qumështoret në këtë rajon. Kultivimi i lopëve është një 
profesion familjar dhe inkuadrimi i grave mund të vërehet në të gjitha aspektet e prodhimit. 

Përpunuesit e prodhimit të qumështit nuk subvencionohen  për shkak të mungesës së një 
analize të standardizuar të prodhimit, të tillë si testimi i cilësisë së qumështit duke aplikuar bakteret 
dhe numrin e qelizave somatike. 

Aktualisht, përpunuesi më i madh i qumështit është qumështorja “Sharri Opojë” me një 
kapacitet ditor prej 2.000 litra. Qumështorja ka një prodhim të larmishëm me një diversitet të 
produkteve, të tilla si, qumështi, djathi, ajrani1, djathi i bardhë, kosi. Pronari i qumështores ka marrë 
një grant nga Komisioni Evropian që i ka mundësuar ta rris kapacitetin e qumështores për 20.000 
litra/në ditë. Megjithatë, ky investim mund t’i paraqes rrezik qumështores për faktin se kapaciteti 
i prodhimit ditor në Dragash është 6.000 litra qumësht. Për më tepër, projekti InTerDev mbështet 
grumbullimin e qumështit nga kompania në katër fshatra në rajonin e Gorës: Restelicë, Krushevë, 
Glloboçicë dhe Zlipotok.

1  Ajrani është një pije e ftohtë kosi e përzier me kripë. Përveç Turqisë, ku konsiderohet një pije kombëtare, ajrani mund të gjenden në 
vendet dhe rajonet fqinje , duke përfshirë Azerbajxhanin, Bullgarinë, Greqinë, si dhe Kosovën, Shqipërinë dhe disa vende arabe. Ajrani 
shërbehet i ftohtë dhe shpesh si një shoqërim për mish të pjekur në skarë ose oriz sidomos gjatë verës.

Për fermerët, tregu paraqet një ndër shqetësimet më të mëdha. Jo të gjitha produktet shiten në 
tregun e Dragashit. Produktet shiten në 200 pika të shitjes që shtrihen nga Dragashi në Prishtinë. 
Gjegjësisht, tregu i Dragashit mbulon 15%, Prizreni 25% dhe pjesa e mbetur prej 60%, shitet në 
Suharekë, Shtime, Lipjan dhe Prishtinë 2. Tregu duhet të përmirësohet duke përdorur prodhimin e 
integruar3, d.m.th rritjen e prodhimit primar, diversifikimin e prodhimit me produkte të cilësisë më 
të mirë dhe pikave të reja të futjes në treg.  

Prodhimi primar i qumështit duhet të përmirësohet duke stimuluar popullatën për të rritur 
numrin e lopëve dhe cilësinë e qumështit. Cilësia e qumështit mund të përmirësohet duke ndjekur 
shembullin e dhënë nga qumështorja “Sharri Opojë”, ku janë shpërndarë frigorifer të qumështit në 
fshatra të ndryshme duke iu mundësuar ruajtjen më të mirë të qumështit. Për më tepër, duhet 
të vendoset një mekanizëm i kontrollit ku cilësia e qumështit do të testohet dhe të analizohet. 
Testimi duhet të përfshijë praninë e antibiotikëve, baktereve patogjene, qelizave somatike dhe 
përmbajtjen e njësive kryesore strukturore (yndyrën, proteinat, ujin). Bazuar në rezultatet e testimit, 
do të përcaktohet cilësia e qumështit  dhe do të përcaktohet çmimi në përputhje me rrethanat. 
Kjo do të shërbejë jo vetëm për rritjen e nivelit të cilësisë, por edhe për motivimin e kultivuesve të 
lopëve që të përpiqen për një prodhim të cilësisë së lartë. Aktualisht,qumështorja “Sharri Opojë” 
teston qumështin e grumbulluar vetëm për antibiotikë. Për më tepër, fermerët duhet të marrin 
trajnimin e duhur në mënyrë që të njihen me praktikat bujqësore bashkëkohore.  

Rekomandimet:

•	 Rritja e prodhimit primar 
•	  Përmirësimi i linjës së makinerive (makineri për zhvillimin e produktit të ri dhe për 

përmirësimin e cilësisë së produktit)
•	 Përmirësimi i lidhjeve të tregut 

Lidhur me sektorin e përpunimit të mishit, ekziston vetëm një akter në territorin e Dragashit 
“Mishtorja MEKA “ (e çertifikuar me Hallall4), e themeluar në vitin 1992. Kapaciteti ditor i therjes 
në kompanisë është 10 ripërtypës të mëdhenj, të blerë kryesisht në tregun e Kosovës5 . Mishi i 
pulës i përdorur për përpunim blihet nga Gjermania, si rezultat i çertifikimit me Hallall dhe cilësisë 
së transportit. Kompania shet produktet e saj kryesisht në Kosovë dhe Shqipëri. Për të siguruar 
cilësinë e produkteve, pronari shpesh punëson teknologë nga Gjermania, Serbia dhe SHBA. 
Prodhimi i mishit të qengjit është shumë i ulët në komunën e Dragashit dhe investimi në thertore 
për ripërtypësit e vegjël është i paarritshëm ekonomikisht.  

2  Informacion i ofruar nga pronari i “Sharri Opojë”
3  Prodhimi i integruar i referohet një sistemi të qëndrueshëm bujqësor që prodhon ushqim me cilësi të lartë dhe produkte të tjera, 

duke përdorur burimet natyrore dhe rregullimin e mekanizmave për të zëvendësuar inputet ndotëse. Theksi është vendosur në 
një qasje të sistemeve që përfshin të gjithë fermat, si njësi bazë, mbi rolin qendror të agro-ekosistemeve, në cikle të balancuara 
ushqyese, dhe në mirëqenien e të gjitha llojeve të kafshëve. Metodat biologjike, teknike dhe kimike janë të rregulluara për të 
marrë në konsideratë mbrojtjen e mjedisit, përfitimit  dhe kërkesave sociale.

4  Në arabisht, fjala hallall do të thotë e lejuar ose e ligjshme. Ushqimi hallall është i lejuar në bazë të udhëzimeve dietetike islame. 
Hallall është përdorur shpesh në lidhje me ushqime dhe pije, d.m.th. ushqime që janë të lejueshme për myslimanët për të ngrënë 
ose pirë sipas Sheriatit Islam (ligjit). Kriteret specifikojnë se çfarë ushqime janë të lejuara dhe si duhet të përgatitet ushqimi. 
Ushqimet e adresuara janë kryesisht llojet e mishit dhe indet e kafshëve. 

5  Referimi Kosovës do të kuptohet të jetë në kuptim të Rezolutës 1244 të Këshillit të Sigurimit (1999)

II. Bletët

Sektori i bletarisë përfaqëson një sektor relativisht të ri në komunën e Dragashit. Prodhimi i 
mjaltit është duke u zgjeruar në 10 vitet e fundit. Në vitet e mëparshme, prodhimi i mjaltit ishte i 
kufizuar vetëm për nevojat e ekonomive familjare. Megjithatë, në ditët e sotme prodhimi i mjaltit 
është komercializuar dhe ka shënuar një rritje prej 5%6 në numrin e bletarëve krahasuar me vitet 
e mëparshme. Sektori i mjaltit përfaqësohet kryesisht nga meshkujt, sepse kërkon aktivitete të 
rënda të punës gjatë gjithë prodhimit.

Sipas disa përllogaritjeve nga përfaqësuesit komunal, në bazë të statistikave të aplikimit për 
subvencioneve, numri i bletarëve është 80. Të njëjtat statistika tregojnë se 30 bletarë kanë më 
shumë se 30 familje të bletëve7 dhe 50 bletarë kanë më pak se 30 familje të bletëve. Bletarët me më 
pak se 30 familjeve të bletëve nuk marrin fare subvencione nga MBPZHR dhe me qëllim të rritjes të 
prodhimit të tyre dhe familjeve të bletëve, projekti duhet të fokusohet në ofrimin e mbështetjes 
për këtë grup të bletarëve. Kjo do të çojë në zhvillimin gradual të sektorit dhe rrjedhimisht më 
shumë fondet të akorduara nga MBPZHR. Sasia e mjaltit të prodhuar në Dragash është 30 t dhe 
sipas disa përllogaritjeve të tjera, një familje bletësh prodhon 12kg mjaltë8, e cila është 3kg më 
pak se mesatarja kombëtare9 ose 15 kg për një familje bletësh. Aktualisht, janë rreth 2.500 familje10 
bletësh në komunën e Dragashit. 

Ajo që vlen të përmendet nga vizita në terren është se bletarët prodhojnë vetëm mjaltë dhe 
asnjëri prej tyre nuk prodhon produkte me vlerë të shtuar, të tilla si polen bletësh ose propolis. 
Për më tepër, kosheret e bletëve nuk janë të lëvizshme, e cila mund të rezultojë në mungesë të 
kullotave për bletët, e që rrezikojnë rritjen e sasisë dhe cilësisë së prodhimit. Prodhimi i mjaltit 
nuk është i brenduar; megjithatë, asnjë nga bletarët nuk kanë probleme me tregun. Ata zakonisht 
shesin mjaltin nga shtëpia dhe në disa raste sporadike duke marrë pjesë në panaire. Sipas mendimit 
tonë, për momentin, tregu nuk përbën një problem për shkak të sasisë së kufizuar në dispozicion; 
megjithatë, në qoftë se sasia e prodhimit rritet, atëherë mund të shfaqet mungesa e tregut.  

Rekomandimet:

•	  Mbështetja e bletarëve me më pak se 3011 familje bletësh - që të kualifikohen për 
subvencione të drejtpërdrejta të ofruara nga institucionet e nivelit qendror

•	  Mbjellja e kullotave të veçanta për bletët - e cila do të rezultojë në rritjen e prodhimit dhe 
përmirësimin e cilësisë së produktit 

•	  Futja e punës bashkëpunuese - për përmirësimin e aftësisë konkurruese të zinxhirit të 
vlerave

•	 Brendimi - për përmirësimin e tregtimit dhe shitjeve

6 Burimi: Intervista me përfaqësuesit komunal 
7 Kriteret për pranimin e subvencioneve nga MBPZHR-ja
8 Mesatarja në komunën e Dragashit
9 Burimi: Regjistrimi i Bujqësisë 2014
10 Burimi: shtjellimi vetanak
11 Bletarët me më pak se 30 familje bletësh nuk pranojnë subvencione nga MBPZHR-ja

III. Frutat e malit dhe barishtet 

Ky sektor i ZV-së përfaqësohet nga njëri prej akterëve më të mëdhenj në rajon ‘’Hit Flores’’. 
Kjo kompani është themeluar në vitin 1987 dhe që atëherë ka punuar si një qendër grumbullimi. 
Aktualisht, kjo kompani ka të punësuar 15 persona dhe 70-100 punëtorë sezonal. Fuqia punëtore 
sezonale angazhohet për vjeljen, pastrimin dhe transportimin e produkteve. Zakonisht për 
vjeljen dhe pastrimin e produkteve angazhohen punëtore gra, ndërsa për aktivitete tjera të rënda 
kërkohen punëtorë burra. 

Kompania grumbullon disa produkte, boronicë, mjedër, manaferrë dhe dëllinjë që janë 
produktet kryesore të kompanisë. Produktet e grumbulluara magazinohen siç duhet në objektet e 
magazinimit të ftohët të kompanisë. Aktualisht, kompania bashkëpunon me 4.000 mbledhës nga 
i gjithë territori i Kosovës. Sipas përllogaritjeve të tyre, në komunën e Dragashit janë rreth 3.000 
mbledhës. Mbledhja e këtyre produkteve shpesh konsiderohet si një gjenerues i të ardhurave 
për shumë familje në të cilën janë përfshirë të gjithë anëtarët e familjes. Megjithatë, nuk ka një 
numër të saktë të grave dhe fëmijëve të përfshirë në këto aktivitete. Shumicës së mbledhësve i  
mungon edukimi përkatës për aktivitetet e pas-vjeljes, që është arsyeja pse cilësia e produkteve të 
mbledhura  shpesh ndryshon. 

Sa i përket kultivimit të mjedrave, 50-60 persona janë të përfshirë në këtë sektor me sipërfaqe 
mesatare të kultivimit deri në 0.1 ha. Kultivimi i mjedrës është në vitin e dytë të prodhimit, që do 
të thotë se bimët ende nuk e kanë arritur pjekurinë e plotë; megjithatë, rezultatet e arritura janë të 
kënaqshme. Aktualisht, ekziston një iniciativë për kultivimin e dredhëzave të egra me një prodhim 
testues, dhe në bazë të rezultateve të arritura, Mason Italia, një kompani donatore italiane, do të 
japë fidane për 100 familje për një sipërfaqe prej 0.1 hektarësh. Shumica e mbledhësve përballen 
me problemet e ujitjes, dhe përmirësimi i këtij aspekti të prodhimit është shumë i rëndësishëm. 
Sipas Programit të Bujqësisë dhe Zhvillimit Rural të MBPZHR për 2009/2013, infrastruktura e dobët 
e ujitjes është identifikuar si një nga pengesat kryesore në sektorin agro-rural në Kosovë. Korniza 
afat mesme e shpenzimeve prej 2013-2015 ka përcaktuara si objektiv  “rritjen e sipërfaqes së tokës 
me sistem të ujitjes”. Për këtë arsye, MBPZHR-ja ka ndarë buxhetin prej 5 milionë € për rehabilitimin 
e sistemeve primare, sekondare dhe terciare ekzistuese të ujitjes sipas kërkesave të komunave. 12

Ekzistenca dhe mbështetja e kësaj kompanie është shumë e rëndësishme pasi që ajo ofron 
kapacitete të shkëlqyera të magazinimit, kontribuon në ekonominë lokale dhe ofron mundësi 
punësimi.  

Rekomandimet:

•	 Trajnimi për aktivitetet e pas-vjeljes 
•	 Përmirësimi i sistemeve të ujitjes 
•	 Përmirësimi i disponueshmërisë së fidanëve 
•	 Rritja e sipërfaqes së kultivuar 

12 Burimi: Strategjia e Ujërave të Kosovës 2015 - 2034. 



Plani i detajuar i zbatimit me vlerësimet e kostos10

Sektori i përpunimit i këtij ZV-je mbulohet nga Ndërmarrja Shoqërore “Mladi na Selu” (Të rinjtë 
në fshat), i financuar nga ADA në kuadër të projektit InTerDev të UNDP-së, me një fond prej 31,000.00 
Euro. Ky është fondi / granti më i madh për këtë ndërmarrje shoqërore që të funksionalizohet 
apo të rris kapacitetin e saj. Ndërmarrja është regjistruar në vitin 2011 dhe numëron 25 anëtarë. 
Aktualisht, anëtarët e ndërmarrjes janë njerëz që kultivojnë mjedër në një sipërfaqe më të madhe 
se 0.1 ha. Ndërmarrja posedon pajisje për përpunimin e frutave; megjithatë, sipas mendimit tonë, 
sasitë për përpunim, si dhe sasitë e produkteve finale të përpunuara, janë shumë të ulëta dhe 
ekonomikisht të paarritshme. Është shumë e mundshme që ndërmarrja të ndërpres përpunimin 
nëse nuk rritet prodhimi primar i mjedrave, manaferrave dhe dredhëzave. 

Rekomandimet:

•	 Fokusi në prodhimin e mjedrave 
•	 Trajnimi për prodhimin e mjedrave 
•	 Përmirësimi i sistemit të ujitjes. 

Mbledhja e kërpudhave në Dragash është e vendosur në 3 fshatra, Rapçё;  Kёrstec dhe Radeshё.

Gjatë punës në terren ekipi ka ardhur në përfundim se nuk ka më shumë se 10 familje që 
mbledhin kërpudha. Sasia mesatare e kërpudhave të mbledhura është 50 kg brenda sezonit. 
Shumica e varieteteve të zakonshme të kërpudhave të gjetura dhe të mbledhura në këto fshatra 
janë: kërpudha porcini (Boletus edulis), kërpudha chanterelle (Cantharellus cibarius) dhe kërpudha 
morele (morchella CONICA). Në të kaluarën, ka pasur përpjekje për të gjetur kërpudha zhardhok 
në këtë rajon; megjithatë, rezultatet janë të panjohura.

Nëse shikojmë sasinë e grumbulluar të kërpudhave, lehtë mund të vijmë në përfundim 
se popullata nuk shpreh interesim në grumbullim të kërpudhave, kryesisht për shkak se kjo 
konsiderohet si burim komplementar i të ardhurave. 

Rekomandimet:

•	 Rritja e numrit të mbledhësve të kërpudhave 
•	 Trajnimi për mbledhjen e kërpudhave 

Nga ajo çfarë ekipi ka mundur të shoh në terren dhe nga hulumtimet e bëra në dokumentacion, 
vërehet se ka mungesë të interesimit për grumbullim në sektorin e barishteve. Popullsia nuk 
shpresh interesim në mbledhjen e barishteve, kryesisht si rrjedhojë e mungesës së kapaciteteve 
të pas vjeljes, sikurse janë:  tharja dhe magazinimi. Pjesëmarrja e popullsisë në këtë sektor shënon 
rënie në vite. 

IV. Tekstili dhe Veshëmbathja 

Sektori i tekstilit dhe veshëmbathjes në Dragash mbulohet nga një kompani, Fabrika Zgatari 
Commerce  “Invers One” dhe nga një ndërmarrje shoqërore “Gratë e Dragashit në Biznes”, që të 
dyja të mbështetura në kuadër të projektit të UNDP / InTerDev. 

Fabrika Zgatari Commerce “Invers One”  është regjistruar në vitin 2014 dhe aktualisht ka të 
punësuara 42 gra. Kjo kompani është përkrahur nga projekti i UNDP/InTerDev për gjashtë muaj, 
përmes skemës së subvencionimit të pagave, e cila ka përfunduar në nëntor të vitit 2015. Në total, 19 
punonjës u përfshinë në në kuadër të  e paktit territorial të punësimit në komunë, ndërkaq,shuma 
e grantit ishte 14,000.00 Euro. Fabrika Zgatari Commerce “Invers One”, është e vendosur në zonën 
industriale të Dragashit. Pronari ka hapur kompaninë pa pasur ndonjë përvojë të mëparshme. Ai 
ka zhvilluar një sistem të vetë-financimit në çdo hap të prodhimit, nga blerja e makinave deri në 
sigurimin e lëndës së parë. Duke pasur parasysh se produkti prioritar është i kufizuar, ky prodhim 
është shumë i shtrenjtë, dhe prodhon sasi të vogla. Përveç kësaj, tregu konkurrues, i përfaqësuar 
kryesisht nga Kina dhe Turqia, ofron pak a shumë të njëjtat produkte me një çmim më të ulët dhe 
me një cilësi më të mirë. Kjo mund të rezultojë në mungesë të financave dhe rrjedhën e parave 
operative, e cili do të përfaqësojë një rrezik serioz për të ardhmen e kompanisë. 

Të gjithë të punësuarit në kompani kanë ndjekur një trajnim 3-mujor të qepjes; megjithatë, 
njohuritë e fituara  kufizohen në një prodhim bazë. Një tjetër rrezik serioz për kompaninë është 
mungesa e menaxhmentit të mesëm përgjegjës për aktivitetet ditore, organizimin e prodhimit 
dhe gjetjen e pikave të reja të futjes në treg. Këto role janë duke u ekzekutuar nga pronari, që 
rrezikojnë kapacitetet operative të kompanisë.

Procesi i prodhimit mund të përmirësohet, në qoftë se kompania specializohet në prodhimin 
PK, duke synuar në sasi të vogla të prodhimit me karakteristika dhe cilësi saktësisht të përcaktuar 
të produktit. Ky prodhim, në fazën fillestare, duhet të synojë disa fabrika lokale të prodhimit, të 
cilat ndoshta do të rriten në targetim specifik të tregut. 

Rekomandimet:

•	  Mbështetja e lidhjes me PUM13 e cila do të rezultojë në një organizim më të mirë të 
proceseve të prodhimit dhe lidhjeve të tregut

•	 Mbështetja e modeli të prodhimit PK14

•	  Organizimi i udhëtimeve studimore në rajon me fabrika të tekstilit të ngjashme, por shumë 
të efektshme

Një tjetër akter që përfaqëson këtë sektor është ndërmarrja shoqërore “Gratë e Dragashit në 
Biznes”, e cila është regjistruar në vitin 2014 dhe numëron 9 anëtare. Kjo ndërmarrje shoqërore ka 
marrë një grant në kuadër të projektit të UNDP/InTerDev në vlerë prej 31,000.00 Euro. Aktualisht, 
ndërmarrja shoqërore është në procesin e forcimit të kapaciteteve të financuar nga “Helvetas”. 
Çfarë ishte e qartë nga vizita në ndërmarrjen shoqërore, është se ata kishin një kapacitet të vogël 
13  Ekspertë të lartë (të gjithë vullnetarët) japin këshilla të biznesit dhe asistencë teknike për organizatat në vendet në zhvillim 

dhe tregjet në zhvillim, duke larguar problemet dhe lehtësuar shtigjet e qëndrueshme për rritje.
14  Prodhimi PK në industrinë e tekstilit është një model i prodhimit ku një kapacitet i prodhimit furnizohet me lëndë të parë, 

specifikat e projektimit dhe sasinë nominale të produktit

të prodhimit me sasi dhe modele të kufizuara të prodhimit. Një tjetër pikë e dobët të cilën ekipi e 
vuri re ishte mungesa e lidershipit, e cila mund të rezultojë në vështirësi të menaxhimit dhe futjes 
në treg.  

Rekomandimet:

•	 Mbështetja e strukturës së menaxhmentit të ndërmarrjes 

V. Pemët, Perimet dhe Drithërat 

Për shkak të kushteve të pafavorshme klimatike, zhvillimi i sektorit është i kufizuar në një numër 
të vogël të llojeve të pemëve, perimeve dhe drithërave. Në të kaluarën, në territorin e Komunës 
së Dragashit kishte prodhim të konsiderueshëm të patateve dhe thekrës. Në ditët e sotme, ky 
prodhim është zvogëluar në prodhimin për nevoja ushqimore të familjeve, ku janë të përfshirë të 
gjithë anëtarët e familjes. Vetëm 1 serrë është identifikuar dhe është vizituar gjatë punës në terren. 
Ky subjekt ka marrë një grant për prodhimin e domates në mjedis të kontrolluar, por prodhimi u 
shndërrua në kultivimin e luleve. Subjekti vepron me anëtarët e familjes, kryesisht meshkuj.

Një paragraf i PZHK-së paraqet gjendjen aktuale të këtij sektori:

“Bujqësia sot në Dragash paraqet një profesion plotësues dhe joformal dhe të ardhura për 
një numër të madh të familjeve të cilat nuk janë në gjendje t’i ngrisin fermat e tyre në ekonominë 
formale dhe përbën një pjesë të madhe të aktivitetit të familjes. Ekzistojnë gjithsej 3500 ferma 
në Dragash, nga të cilat 95% janë ferma të mbijetesës familjare, 3.5% prodhojnë si për nevojat e 
brendshme ashtu dhe për shitje në treg dhe vetëm 1.5% e fermave janë të fokusuara në tregti. Kjo 
tregon se i gjithë sektori bujqësor nuk ka makineri të nevojshme.”15

15  Plani Zhvillimor Komunal i Komunës së Dragashit 2013 - 2023

4. Intervenimet e propozuara 

I. Futja e Modelit të Prodhimit të Kontraktuar

Qëllimi i Projektit
Përmirësimi i konkurrueshmërisë së tregut dhe krijimi i mundësive të reja për 

punë në sektorin e tekstilit përmes futjes dhe zbatimit të modelit të PK-së

Partnerët e zbatimit: Përgjegjësitë e partnerëve

Kompania 
konsulente

Për të lehtësuar procesin e mblesërisë, për të organizuar vizita studimore dhe 
trajnime

Programet e larta 
ekzekutive

Për të mbështetur procesin e rikonstruktimit të kapaciteteve aktuale të 
prodhimit dhe për të kontribuar në forcimin e kapaciteteve ekzistuese të 
menaxhimit

Promovimi i 
donatorëve të 
eksportit

Për të mbështetur procesin e tregut

Përfituesit e 
drejtpërdrejt

Zgatari Commerce, 
Ndërmarrja shoqërore 
“Gratë e Dragashit në 

Biznes”

Përfituesit 
indirekt

Gratë e Komunës së Dragashit

Kohëzgjatja 18 muaj
Kostoja e 

parashikuar
80,000.00 Euro

Përshkrimi i intervenimit

PK në industrinë e tekstilit është një model i prodhimit ku një kapacitet i prodhimit është i pajisur me lëndë të 
parë, qe projekton specifika dhe sasi nominale të produktit. Ky kapacitet i prodhimit pastaj përdor makinerinë 
e saj ekzistuese të prodhimit dhe punës për të prodhuar produkte për një tarifë të caktuar. Ky model i 
përshtatet më së miri kapaciteteve të vogla të prodhimit, e që është ideal për kapacitetet e tekstilit dhe të 
rrobave të gjetura në Komunën e Dragashit. Ky model do të kontribuojë në zhvillimin e kapaciteteve aktuale, 
duke ofruar një burim të qëndrueshëm të të ardhurave. Të dy akterët e identifikuar në Komunën e Dragashit 
përdorin kapacitetet e tyre për të prodhuar produkte të ndryshme të tekstilit, të tilla si xhinse, xhemperë, 
këmisha dhe batanije, pa ndonjë strategji të marketingut dhe pa ndonjë lidhje të qëndrueshme në treg. Ajo 
që është vërejtur në vizitën e bërë në terren ishte fakti se pronarët e kapaciteteve prodhuese të tekstilit nuk 
janë të njohur me modelin PK të prodhimit, apo me ndonjë kapacitetet prodhues që aplikon modelin PK. 

Për këtë arsye, rekomandohet që ky aktivitet duhet të fillojë me organizimin e një praktike lokale ose një vizite 
studimore në vendet e rajonit që kanë kapacitete të ngjashme të prodhimtarisë, e që aplikojnë modelin e 
PK-së. Ky hap i parë do të kontribuojë në futjen e këtij modeli në kapacitetet aktuale prodhuese në Komunën 
e Dragashit. 

Treguesit e matshëm: janë organizuar 2 praktika lokale/vizitat studimore
Procesi mund të përmirësohet nëpërmjet mbështetjes së programeve të larta ekzekutive, të tilla si PUM. 
Këto programe, në bashkëpunim me pronarët/përfaqësuesit e kapaciteteve ekzistuese prodhuese mund 
të ndihmojnë në konvertimin e strukturës aktuale të prodhimit dhe në vendosjen e një kursi strategjik të 
kompanive. Një tjetër parakusht që duhet plotësuar është forcimi/zhvillimi i menaxhmentit të mesëm që 
është përgjegjës për aktivitetet e përditshme, për organizimin e prodhimit, për gjetjen e pikave të reja të 
hyrjes në treg, etj. 

Treguesit e matshëm : Bashkëpunimi me programin e iniciuar të lartë ekzekutiv
Pas këtij aktiviteti, duhet të mbështetet një proces i përshtatjes, me ç’rast është identifikuar një partner 
i përshtatshëm për kapacitetet prodhuese të Dragashit, duke i mundësuar kompanive që të fillojnë 
zbatimin e këtij modeli të prodhimit. Siç u përmend më parë, forcimi i lidhjeve tregtare mund të 
përmirësohet me ndihmën e programeve të larta ekzekutive apo me ndihmën e donatorëve në fushën 
e promovimit të eksportit,  siç është organizata SIPPO16 , e cila është e njohur për aktivitetet e saja të 
promovimit të eksportit në vendet në zhvillim. 

Treguesit e matshëm : janë identifikuar 2 partner dhe janë përshtatur me objektet aktuale të prodhimit 
Suksesi i kapaciteteve aktuale të prodhimit varet nga kualifikimet e punonjësve. Ky aktivitet parashikon 
gjithashtu një trajnim të synuar të të punësuarve, ku zhvillimi i aftësive të punonjësve bëhet bazuar në 
një produkt të veçantë. 

Treguesit e matshëm: janë mbajtur 6 trajnime
Për më tepër, mungesa e të dhënave lidhur me prodhimin do të përmirësohet përmes aplikimit të 
modelit ERP17 , ku kostot e prodhimit do të përllogariten  me saktësi. Për më tepër, në qoftë se ky model 
aplikohet si duhet, do të vijojnë inputet dhe rezultatet e prodhimit.
Treguesit e matshëm: Është zbatuar modeli i ERP-së; janë mbajtur 4 trajnime

Objektivat  
e intervenimit

•	 Futja e modelit PK përmes organizimit të praktikave lokale dhe 
vizitave studimore

•	 Inicimi i bashkëpunimit me programet e larta ekzekutive
•	 Inicimi i procesit të përshtatjes
•	 Ristrukturimi i kapaciteteve aktuale prodhuese
•	 Trajnime për zhvillimin e aftësive
•	 Futja dhe zbatimi i modelit ERP përmes trajnimeve adekuate

Qëndrueshmëria, 
përcjellja dhe replikimi i 
rezultateve

Rritja e aftësisë konkurruese dhe e lidhjeve të qëndrueshme tregtare pritet 
të arrihet me futjen dhe ngulitjen e modelit PK. Zbatimi i këtij modeli 
dhe ristrukturimi i objekteve aktuale të prodhimit është një proces i cili 
do të mbështetet nga programet e larta ekzekutive. Këto programe do 
të kontribuojnë në zhvillimin dhe forcimin e menaxhmentit të mesëm 
në objektet ekzistuese. Përshtatja e suksesshme me kapacitete tjera 
prodhuese do të sigurojë një burim afatgjatë të qëndrueshëm të të 
ardhurave, mundësi për rritjen e kapaciteteve të prodhimit dhe numrit të 
të punësuarve. 

16  Switzerland Global Enterprise është autorizuar nga qeveria Zvicerane për kryerjen e promovimit të eksportit, lokacionit dhe 
importit nën kulmin e njëjtë. Switzerland Global Enterprise ofron mbështetje për NVM-të Zvicerane që janë të interesuara në 
eksportim dhe lidh kompanitë, ekspertët dhe organizatat përreth botës.

17  Modeli i Planifikimit të Burimeve të Ndërmarrjes. Planifikimi i Burimeve të Ndërmarrjes (ERP) është një kategori e programit 
(softuer) të menaxhimit të biznesit – zakonisht një pako e aplikacioneve të integruara – që një organizatë mund të përdorë 
për të mbledhur, ruajtur, menaxhuar dhe interpretuar të dhënat nga shumë aktivitete biznesore, duke përfshirë: planifikimin e 
produkteve, koston, prodhimin apo ofrimin e shërbimeve, marketingun dhe shitjet.

Është përllogaritur që kapaciteti ditor për prodhimin e qumështit në Dragash është rreth 6.000 litra, 
të prodhuara nga rreth 50 kultivues të lopëve, me rreth 1.500 lopë. Së paku një e treta e sasisë së 
prodhuar është e përpunuar nga përpunuesit më të mëdhenj vendor të qumështit - “Sharri Opojё” 
me një kapacitet të përpunimit prej 2.000 litra qumësht në ditë. Pjesa tjetër e qumështit të prodhuar 
përpunohet zakonisht nga kultivuesit dhe bëhet djathë. Kjo është e njohur si një praktikë e zakonshme 
në mesin e kultivuesve, sepse qumështi lehtë prishet kur mungojnë kushtet e përshtatshme për ruajtje. 
Megjithatë, cilësia e qumështit dhe e produkteve të qumështit varet jo vetëm nga kushtet e ruajtjes, por 
edhe nga cilësia e procesit të përgjithshëm të kultivimit dhe cilësia e mjeljes, si dhe mjetet dhe makinat 
e përdorura. 

Prandaj, duhet të ndërmerren veprime të caktuara për të përmirësuar praktikat e kultivimit dhe për 
rritjen e nivelit të pastërtisë së qumështit:
•  Duhet të zhvillohen “Trajnime lidhur me përmirësimin e ushqimit dhe efikasitetin e ushqimit të kafshëve 

për lopët qumështore”, si hap i parë drejt përmirësimit të cilësisë së qumështit. Të ushqyerit e bagëtisë është 
një proces kompleks dhe është i lidhur direkt me sasinë dhe cilësinë e qumështit të prodhuar. Nëse nuk 
bëhet siç duhet, të gjitha të metat do të reflektohen negativisht në përbërjen e përgjithshme të qumështit 
të prodhuar (proteinat, yndyra dhe përmbajtjet minerale). Përveç kësaj, praktikat e papërshtatshme të të 
ushqyerit do të ndikojnë në cilësinë dhe sasinë e qumështit, duke ndikuar në gjendjen e përgjithshme 
shëndetësore të kafshëve dhe në uljen e rezistencës së tyre ndaj sëmundjeve, të tilla si mastitisi, tetanosi, 
acidosisi, etj. 

Prandaj, duhet t’i kushtohet vëmendje të metave më të zakonshme në lidhje me të ushqyerit e bagëtive 
të qumështit dhe rekomandimeve për përmirësimin e kësaj praktike në të ardhmen. Megjithatë, përpara 
planifikimit të ndonjë veprimi të detajuar, kompania konsulente duhet të bëjë vlerësimin e nevojave për 
trajnim (VNT) për zbulimin e dobësive kryesore në këtë sektor. Kjo qasje ka rezultuar si e suksesshme në 
shumë përpjekje të ngjashme, për shkak të kontaktit të drejtpërdrejtë të krijuar me të gjithë akterët e 
zinxhirit të vlerës. 

II. Përmirësimi i Cilësisë së Qumështit

Qëllimi i Projektit Përmirësimi i cilësisë së qumështit duke futur praktikat bashkëkohore 
bujqësore

Partnerët 
implementues: Përgjegjësitë e partnerëve

Kompania konsulente

Kompania konsulente do të ofrojë mbështetje teknike në procesin e 
angazhimit të ekspertëve të fushës së prodhimtarisë së qumështit. Për më 
tepër, ekspertët konsulentë/ kompania konsulente do të jetë përgjegjëse 
për zhvillimin e kritereve për dhënien e granteve dhe për projektimin dhe 
lehtësimin e tërë procesit të dhënies së grantit. 

Komuna Ndihma e procesit të koordinimit me akterë të ndryshëm publik dhe privat

Shoqatat vendore Shoqata do të koordinohet me kultivuesit e bagëtive të produkteve 
qumështore.

Përfituesit e  
drejtpërdrejt

15 kultivues të lopëve 
(marrës të grantit) Përfituesit indirekt 50 kultivues të 

lopëve

Kohëzgjatja 18 muaj Kostoja e parashikuar 200,000.00 Euro

Përshkrimi i intervenimit

Trajnimi për kultivimin e lopëve dhe menaxhimin e fermës është realizuar tashmë për fermerët e rajonit të 
Gorës nga ana e UNDP / InTerDev; për këtë arsye, shumica e trajnimeve duhet të përqendrohet në rajonet që 
nuk janë të mbuluara nga projektet tjera të ngjashme. Megjithatë, është paraqitur nevoja për trajnime shtese 
përmes VNT-së, duhet të bëhen përpjekje për të organizuar disa trajnime të avancuara në rajonet e mbuluara 
nga projektet e mëparshme. Trajnimet duhet të organizohen në bashkëpunim të ngushtë me qendrat lokale 
të grumbullimit, duke mundësuar përmirësimin e vazhdueshëm të qumështit, në përputhje me kërkesat dhe 
standardet më të reja të tregut. 
Duke pasur parasysh faktin se 70% e bagëtive në Dragash kultivohen pa ndonjë rregull, mund të konkludohet 
se kullotat vendore janë burimi kryesor i ushqimit për bagëtinë e qumështit. Kështu, duhet të bëhet një 
analizë e kullotave vendore për përcaktimin e saktë të strukturës dhe cilësinë e kullotave. Rezultatet e nxjerra 
do të tregojnë nevojën për “Përshtatjen e varieteteve bimore vendore” duke “mbjellë bimë të përshtatshme 
foragjere me vlera të mira ushqyese”. Megjithatë, në qoftë se si objektiv është arritja e efikasitetit maksimal 
të ushqimit, kërkesat e të ushqyerit të bagëtisë nuk mund të plotësohen vetëm duke kullotur; për këtë arsye, 
rezultatet e nxjerra duhet të ndihmojnë po ashtu në përcaktimin e formave tjera të burimeve të ushqimit, si 
dhe sasinë e nevojshme dhe vlerën e saj ushqyese. 

Treguesit e matshëm: janë mbajtur 6 trajnime lidhur me të ushqyerit e përmirësuar dhe efikasitetin e ushqimit të 
kafshëve për lopët prodhuese të qumështit; janë modifikuar 10 hektarë kullota
•  Megjithatë, diskutimi i praktikave të mira të të ushqyerit, pa përmirësimin e higjienës në të gjitha nivelet e prodhimit 
të qumështit do të ishte jo produktiv. Në shumicën e rasteve, qumështi ndotet pasi të dalë nga sisa, për shkak të 
kushteve dhe praktikave të këqija higjienike gjatë mjeljes. Prandaj, në bazë të këtij intervenimi, aktiviteti 1 ka për 
qëllim që të përqendrohet në përmirësimin e “praktikave mjeljes”. Ky aktivitet është parashikuar si një kombinim 
i trajnimeve dhe proces i dhënies së granteve për zbatimin efektiv të njohurive të fituara. Në trajnime, do të 
paraqiten zgjidhjet për përmirësimin e higjienës në ferma, praktikat e duhura për mbajtjen e higjienës më të mirë 
të sisëve para mjeljes, si dhe rekomandime të tjera të cilat do të dalin gjatë procesit të dhënies së grantit.  Procesi 
i dhënies së granteve do të jetë transparent dhe kriteret e përzgjedhjes do të vendosen para fillimit të procesit të 
dhënies së grantit. Kriteret si vëllimi i prodhimit, numri i lopëve dhe praktikat e të ushqyerit me shumë gjasa do 
të merren parasysh gjatë përzgjedhjes së përfituesve të grantit. Grantet do të projektohen për të ofruar ndihmë 
në zgjidhjen e shumicës së çështjeve kërcënuese.  Prandaj, grantet për pajisje mjelëse dhe mjete, të tilla si makina 
të galvanizuara portative të mjeljes dhe kontejnerë prej çeliku rezistent ndaj oksidimit (që nuk ndryshket) do të 
iu dhurohen përfituesve të përzgjedhur të grantit. Përveç kësaj, grantet do të mbulojnë pajisjet dhe materialet 
për mbajtjen e higjienës së duhur të sisëve, të tilla si, dezinfektantë dhe lecka për fshirje. Për më tepër, higjiena 
dhe niveli i kontaminimit të sisëve duhet të testohen në mënyrë që të sigurohet cilësia e qumështit, prandaj do 
të dhurohen sete të kompletuara për kryerjen e Testit Mastitisi i Kalifornisë. Testi i Mastitisit të Kalifornisë (testi për 
inflamacionin e gjirit të lopëve) është pranuar gjerësisht si një mënyrë e  shpejtë dhe efikase e përcaktimit të nivelit 
të kontaminimit të qumështit me baktere patogjene dhe qeliza somatike. Edhe pse rezultatet e paraqitura të këtij 
testi nuk janë të sakta, efekti vizual tregon nëse qumështi nuk është i sigurt për konsum njerëzor. 
Gjatë gjithë kohëzgjatjes së projektit, përfituesit e grantit do të marrin pjesë në bashkëfinancimin e pajisjeve 
të blera me rreth 30% të totalit të sasisë së prodhuar. Sasitë e prodhuara (30%) do të shërbejnë si një kontribut 
i përfituesit të grantit në këtë intervenim. Donatori do të jetë përgjegjës për orientimin e produkteve të 
mbledhura në  qëllime bamirësie, aty ku ata mendojnë se janë të nevojshme. 
Si pjesë e procesit te dhënies se granteve, do të zhvillohet pakoja e trajnimeve për familjarizimin e përfituesve 
te granteve me pajisjet e sapo blera dhe për dhënien e rekomandimeve për zbatimin e suksesshëm të disa 
praktikave bashkëkohore nga lëmia e bujqësisë.

Treguesit e matshëm : janë përzgjedhur 15 përfitues të granteve; janë dhuruar 15 makina të galvanizuara të mjeljes 
dhe kontejnerë të çelikut-rezistent ndaj oksidimit; janë dhuruar 1000 mjete për kryerjen e Testit te Mastitisit të 
Kalifornisë; janë zhvilluar 12 trajnime

•  Siç u vu re më parë, qumështi është një produkt i cili lehtë mund te prishet dhe për këtë arsye ai duhet të 
ruhet si duhet, pas mbarimit të procesit të mjeljes. Pas mjeljes, qumështi pothuajse ka temperaturën e trupit 
dhe paraqet një mjedis të përshtatshëm për  rritje të shpejtë të baktereve. Duke pasur parasysh se sistemi 
i natyrshëm pengues i qumështit kundër baktereve zgjat vetëm 2-3 orë, duhet të ndërmerren “Masa për 
ruajtjen e duhur të qumështit të freskët”. Prandaj, ky aktivitet do të fokusohet në përmirësimin e 4 pikave 
ekzistuese të grumbullimit në rajonin e Gorës: Restelicë, Krushevë, Glloboçicë, Zlipotok, duke ofruar një 
pajisje të përshtatshme për ruajtjen e qumështit. Pikat e grumbullimit duhet të jenë të pozicionuara në 
vende të ndryshme nëpër komuna për të arritur një efikasitet maksimal. Secila pikë e grumbullimit do të jetë 
e pajisur me nga 1 tank të ftohjes për mbledhjen e qumështit, me kapacitet prej 1.000 litra. Për këtë qëllim, 
stafi lokal i pranishëm në pikat e grumbullimit duhet të trajnohet për mirëmbajtjen e duhur të pajisjeve 
dhe për testimin e qumështit para grumbullimit. Testimi duhet të përfshijë praninë e antibiotikëve, bakteret 
patogjene, qelizat somatike dhe përmbajtjen e njësive kryesore strukturore (yndyrën, proteinat, ujin). Bazuar 
në rezultatet e testimit, do të përcaktohet cilësia e qumështit dhe çmimi do të caktohet në përputhje me 
rrethanat. Kjo do të shërbejë jo vetëm për rritjen e nivelit të cilësisë, por po ashtu edhe për motivimin e 
kultivuesve të lopëve që të bëjnë përpjekje në drejtim të rritjes së prodhimtarisë cilësore. Përveç kësaj, cilësia 
e produktit të standardizuar do të lehtësojë procesin e blerjes për shkak të rritjes së besimit mes palëve të 
interesit dhe kushteve të barabarta tregtare, që do të varen nga cilësia e produkteve të ofruara. 

Treguesit e matshëm: janë hapur 3 pika të grumbullimit; janë blerë dhe dhuruar 3 tanke të ftohjes; janë trajnuar 
6 njerëz; janë hapur 6 vende të punës

Objektivat  
e intervenimit

•	 Organizimi i trajnimeve për përmirësimin e të ushqyerit dhe për 
efikasitetin e të ushqyerit të lopëve qumështore me ushqim të 
kafshëve 

•	 Mbjellja e bimëve të përshtatshme foragjere me vlerë të mirë 
ushqyese

•	 Arritja e një efikasiteti maksimal nga ushqimi i kafshëve
•	 Praktika të përmirësuara të mjeljes
•	 Zbatimi i Masave për ruajtjen e duhur të qumështit të freskët

Qëndrueshmëria, 
përcjellja dhe replikimi i 
rezultateve

Futja e praktikave bashkëkohore bujqësore dhe e prodhimit të integruar 
do të hapë dyert drejt brendimit të produkteve të qumështit, të tilla si 
Sharri. Për më tepër, veprimet e ndërmarra jo vetëm që do të rezultojnë 
në përmirësimin e cilësisë së qumështit, por po ashtu do të rrisin sasinë 
e prodhuar. Nëse marrim parasysh shkallën e lartë të papunësisë në 
komunë, rezultatet e arritura do të inkurajojnë më shumë njerëz që të jenë 
të interesuar për bagëtinë e prodhimit të qumështit dhe që ta shohin këtë 
biznes si një burim të qëndrueshëm të të ardhurave. 

III. Përmirësimi i Prodhimtarisë Primare të Mjedrës

Qëllimi i Projektit Ngritja e kapaciteteve të prodhuesve të mjedrës nëpërmjet futjes së 
praktikave bashkëkohore të kultivimit 

Partnerët 
implementues: Përgjegjësitë e partnerëve

Ekspertët e 
konsulencës/
Kompania 
konsulente

Ekspertet e konsulencës/kompania konsulente do të ofrojë mbështetje 
për prodhuesit dhe do të jetë përgjegjëse për organizimin dhe mbajtjen e 
trajnimeve. Për më tepër, ekspertët konsulentë/ kompania konsulente do të 
jetë përgjegjëse për zhvillimin e kritereve për dhënien e granteve dhe për 
projektimin dhe lehtësimin e tërë procesit të dhënies së grantit.

Komuna Ndihma në procesin e koordinimit me akterë të ndryshëm publik dhe privat

Ministria e 
Bujqësisë, Pylltarisë 
dhe Zhvillimit Rural

Ministria do të jetë përgjegjëse për ofrimin e një liste të prodhuesve të            
çertifikuar të materialit për mbjellje. 

Shoqata e 
prodhuesve të 
mjedrës

Shoqata do të koordinohet me prodhuesit e mjedrës.

Përfituesit e 
drejtpërdrejt

15 prodhues të 
mjedrës Përfituesit indirekt Prodhuesit tjerë të mjedrës 

në rajon; Përpunuesit

Kohëzgjatja 3 vite Kostoja e parashikuar 240,000.00 Euro

Përshkrimi i intervenimit

Lidhur me kultivimin e mjedrës në Komunën e Dragashit,  në këtë sektor janë të përfshirë 50-60 persona, 
me sipërfaqe mesatare të kultivimit prej 0.1 hektarëve. Kultivimi i mjedrës është në vitin e dytë të prodhimit 
dhe rezultatet e arritura janë të kënaqshme. Një nga problemet më të mëdha në fushën e prodhimtarisë së 
mjedrës është komunikimi në mes të prodhuesve dhe tregtarëve. Mungesa e marrëdhënieve të rregulluara 
dhe e kushteve të tregtimit dhe blerjes ka ndikim negativ në zhvillimin dhe stabilitetin e këtij sektori. 

Prandaj, janë planifikuar numër i madh i veprimeve nën këtë intervenim:
 “Inicimi i sistemeve të lidhjes horizontale dhe vertikale” është diçka që duhet të provohet në qoftë se 
planifikohet një prodhim serioz. Marrëdhëniet e përmirësuara do të rezultojnë në rritjen e besimit ndërmjet 
të gjithë akterëve dhe do të çojë drejt një prodhimi më të qëndrueshëm nëpërmjet “Prezantimit të kontratës 
për bujqësi”. Në këtë mënyrë, prodhuesit do të kenë mundësinë e vendosjes së bazës për një konkurrencë të 
drejtë, për të përcaktuar çmimin e blerjes para fillimit të sezonës së prodhimit dhe për të planifikuar sasinë 
dhe cilësinë e prodhimit në përputhje me kërkesat e tregut. Gjithashtu, përmirësimi i komunikimit në të 
gjitha nivelet, do të hapë mundësitë për shfrytëzimin e kapaciteteve të prodhuesve me vëllime të ndryshme 
të prodhimit. 

•  Për këtë qëllim, do të organizohen 2 takime Biznes-me-Biznes (B2B) ku të gjitha palët e interesuara do të 
kenë mundësinë t’i japin mendimet dhe idetë e tyre në lidhje me bashkëpunimin e përmirësuar në të gjitha 
nivelet. Për më tepër, kushtet e prodhimit dhe të blerjes do të vendosen në këto takime dhe do të projektohen 
kontratat në përputhje me rrethanat. Vlen të përmendet se, si pjesë e projektit të UNDP/InTerDev, është 
organizuar një ngjarje (B2B) për dy komunat, Shtërpcën dhe Dragashin, në Rajonin Ekonomik Lindje në 
Gjilan, dhe  në vitin 2016  do të organizohen edhe 3 takime tjera. 

Megjithatë, këto takime janë të dobishme për vendosjen e marrëdhënieve të duhura ndërmjet prodhuesve dhe 
tregtarëve dhe duhet të organizohen rregullisht. Ideja e përgjithshme është që kontakti i drejtpërdrejtë do të jetë 
efektiv për nxitjen e diskutimeve në lidhje me teknologjitë e reja të prodhimit për të përmirësuar cilësinë dhe 
sasinë e produkteve, kërkesat më të reja në treg, metodat e reja te marketingut dhe paketimit, dhe në këtë mënyrë, 
të përmirësojnë konkurrueshmerinë e përgjithshme në treg. Përveç kësaj, derisa ballafaqohemi me disa nga 
pengesat më të mëdha në zinxhirin e vlerës, pritet që të lind nevoja për krijimin e kooperativave dhe shoqatave. 
Sipas disa përvojave të mëparshme të ngjashme, krahasimet për funksionimin e suksesshëm mund të bëhen në 
mes të këtyre organizatave duke marrë si shembull Komunën e Shtërpcës.
Treguesit e matshëm : janë mbajtur 2 takime B2B; janë nënshkruar 15 kontrata; është themeluar 1 kooperativë/
shoqatë

Megjithatë, para se të diskutohet çfarëdo aktiviteti i mëtutjeshëm, një nga masat më të rëndësishme që duhet 
të merret për përmirësimin e cilësisë së prodhimit është:
•  “Importimi i materialit fidanor të çertifikuar dhe cilësor”

Për këtë qëllim,  do të organizohet procesi i dhënies së grantit, ku do të zgjidhen një numër i caktuar i 
prodhuesve të mjedrës. Kriteret e përzgjedhjes do të vendosen para fillimit të procesit të dhënies së grantit. 
Kriteret, të tilla si vëllimi i prodhimit, zona e tokës së punueshme, afërsia e burimit të ujit dhe cilësia e tokës, ka 
shumë të ngjarë të jenë përgjegjës për përcaktimin e dhënies së grantit. 
Materiali i prokuruar fidanor duhet të jetë në përputhje me kërkesat aktuale të tregut, por gjithashtu do të 
duhet për të përmbushë kërkesat specifike të rajonit në aspektin e kushteve klimatike, kapacitetet e ujitjes, etj. 
Në këtë mënyrë, jo vetëm sasia e prodhimit do të jetë dukshëm më e rritur, por shumë nga problemet aktuale 
të shkaktuara nga materiali jo i përshtatshëm për mbjellje, siç janë sëmundjet e fidaneve dhe dëmtuesit e 
bimëve po ashtu do të reduktohen.
Gjatë gjithë kohëzgjatjes së projektit, përfituesit e granteve do të marrin pjesë në bashkë-financimin dhe 
blerjen e pajisjeve me rreth 30% të totalit të sasisë së prodhuar. Donatori do të jetë i lirë për të riorientuar 
produktet e mbledhura për qëllime bamirësie, kur e gjykon këtë si të arsyeshme. 
Treguesit e matshëm : janë përzgjedhur 15 përfitues të granteve (me theks të veçantë në aspektin gjinor); 
është importuar material fidanor i çertifikuar dhe cilësorë për 1,5 ha; është shpërndarë dhe është mbjellë 
materiali fidanor i çertifikuar për 1,5 ha

Pas prokurimit të materialit të përshtatshëm fidanor “Do të definohet një sistem për prodhimin e duhur të 
mjedrës dhe të luleshtrydheve të egra”. Ky sistem do të përfshijë trajnimet për:
•  “Prezantimi i masave bashkëkohore agro-teknike” si domosdoshmëri për të nxjerrë maksimumin e fidaneve 
të sapo blera. Masat e përmirësuara agro-teknike janë të një rëndësie të veçantë, sepse edhe pse materiali 
fidanor do të jetë gjenetikisht në përputhje me kërkesat specifike mjedisore, prodhuesit duhet të krijojnë 
kushte të përshtatshme për arritjen e rezultateve maksimale. 

•  Për më tepër,  do të zhvillohet një “model i integruar i prodhimit” për të përmirësuar pjesën tjetër të materialeve 
të dhëna. Ky model jo vetëm që do të rrisë cilësinë e prodhimit, por gjithashtu do të iniciojë përdorimin e 
qëndrueshëm të burimeve, si dhe do të rrisë ndërgjegjësimin mjedisor të prodhuesve. Ky aktivitet do të 
mbulojë edhe testimin e cilësisë së tokës dhe cilësinë e ujit të përdorur për ujitje. Rezultatet e analizave do të 
kontribuojnë në përcaktimin e veprimeve të ardhshme në lidhje me mbrojtjen e fidaneve dhe plehërimin. 

•  Përfituesit e granteve gjithashtu do të duhet t’i nënshtrohen “Trajnimeve mbi aktivitetet e pas-vjeljes” për 
ruajtjen e duhur të sasive të prodhuara dhe zgjatjen e periudhës së mbajtjes së një çmimi të arsyeshëm të 
shitjes. 

Një nga rekomandimet për një transferim më efektiv të njohurive tek të gjithë pjesëmarrësit në sektorin e prodhimit 
primar të mjedrës është organizimi i trajnimeve, ku  do të jenë të pranishëm të dy bashkëshortët. Nëse është e 
nevojshme, mund të përfshihen edhe fëmijët më të rritur, duke pasur parasysh se prodhimi i mjedrës në këtë rajon 
është konsideruar tradicionalisht një profesion familjar. Në këtë mënyrë, do të ofrohen trajnime të barabarta për 
të gjithë anëtarët e familjeve që marrin pjesë në procesin e prodhimit, që do të ndihmojë në rritjen e nivelit të 
njohurive që do të përdoren në praktikë më pas. 

Një tjetër rekomandim për promovimin e pjesëmarrjes së barabartë të të gjithë përfituesve është themelimi 
i shoqatave te grave i shoqatave të grave dhe atyre rinore dhe kooperativave të cilat mund të mbulojnë 
trajnime të veçanta teknike, me fokus në aktivitetet e mbuluara tradicionalisht nga këto grupe të përfituesve. 
Treguesit e matshëm: është përcaktuar një sistem për prodhim të duhur të mjedrës dhe luleshtrydheve të egra; janë 
zhvilluar 15 trajnime mbi masat bashkëkohore agro-teknike; është hartuar një model i prodhimit të integruar; janë 
mbajtur 5 trajnime mbi aktivitetet pas vjeljes; është themeluar një kooperativë/shoqatë e grave; është themeluar 
një kooperativë/shoqatë rinore
Rezultatet nga vizitat e fundit në terren në Komunën e Dragashit kanë treguar se ka një mungesë të një 
institucioni për ofrimin e shërbimeve të vazhdueshme për fermerët. Kjo është kryesisht për shkak të mungesës 
së stafit të arsimuar si duhet në nivel komunal, si dhe mungesa e financave për angazhimin e ekspertëve të 
jashtëm kur është e nevojshme. 
•  Për këtë arsye, duhet të krijohet një “model alternativ” për ofrimin e shërbimeve të vazhdueshme. 

Ky model duhet të ofrojë zgjidhje efikase të problemeve dhe mbështetje për prodhuesit me një kosto të ulët. 
•  Zgjidhja e propozuar në këtë intervenim është “Krijimi i një sistemi të monitorimit të stacioneve meteorologjike 

lokale”. 
Në bazë të disa përvojave të ngjashme, ky sistem monitorimi është i dëshmuar për ofrimin e shërbimeve të 
përballueshme të vazhdueshme për prodhuesit. Sistemi alarmon prodhuesit përmes SMS-it dhe jo vetëm 
që i jep të dhëna në lidhje me kushtet lokale meteorologjike, por edhe rekomandon veprimet që duhet të 
ndërmerren. Ky sistem duhet të mirëmbahet nga një staf i kualifikuar, prandaj të paktën 2 persona do të 
përzgjidhen dhe do të trajnohen në mënyrë të përshtatshme. 
Treguesit e matshëm: është zhvilluar një model alternativ për ofrimin e shërbimeve të vazhdueshme; është krijuar 
një sistem i monitorimit të qendrës meteorologjike lokale; janë trajnuar dy persona për mirëmbajtjen e sistemit të 
monitorimit
Megjithatë, vlen të përmendet se në mënyrë që të gjitha këto masa të jenë me të vërtetë produktive dhe që të 
zbatohen me sukses, duhet të organizohet funksionimi i shoqatës së prodhuesve në mënyrë të përshtatshme 
me qëllime të përcaktuara dhe me aktivitete të planifikuara. Prandaj, bazuar në gjetjet e fundit, edhe pse 
funksionimi i përgjithshëm i shoqatave vendore është i mirë, në të ardhmen duhet të shqyrtohen disa 
përpjekje në lidhje me ngritjen e kapaciteteve të tyre.

Objektivat  
e intervenimit

•	 Inicimi i sistemit të lidhjes horizontale dhe vertikale
•	 Prezantimi i kontratës për bujqësi
•	 Prezantimi i masave bashkëkohore agro-teknike
•	 Rritja e njohurive të prodhuesve
•	 Modeli i prodhimit të integruar
•	 Krijimi i një sistemi të monitorimit të stacioneve meteorologjike lokale

Qëndrueshmëria, 
përcjellja dhe replikimi i 
rezultateve

Konkurrenca e prodhuesve të mjedrës do të rritet nëpërmjet lidhjeve 
të përmirësuara në nivel horizontal dhe vertikal, si dhe me aplikimin e 
bujqësisë bashkëkohore. Përveç kësaj, sistemi i krijuar i monitorimit për 
ofrimin e shërbimeve të vazhdueshme duke matur kushtet mikroklimatike 
dhe parashikimin e motit do të rrisë sasinë  dhe cilësinë e produktit. Kjo 
do të përfaqësojë një platformë për zgjerimin e monitorimit të kushteve 
meteorologjike në nivel nacional, si një mënyrë e përballueshme e ofrimit 
të shërbimeve të vazhdueshme për prodhuesit. 

Duke pasur parasysh kushtet e favorshme klimatike të Komunës së Dragashit, zhvillimi i sektorit për 
mbledhjen e frutave malore dhe BMA është njëri nga më premtuesit në rajon. Gjithandej Malit të Sharrit, 
sasi të konsiderueshme të produkteve të ndryshme natyrore mund të gjinden dhe mblidhen nga popullata 
vendase. Ky sektor i ZV është përfaqësuar nga njëri prej akterëve më të mëdhenj në rajon “Hit Flores”, i 
themeluar në vitin 1987 dhe që atëherë punon si qendër e mbledhjes.  Aktualisht, kjo kompani punëson 15 
punëtorë me kohë të plotë, dhe 70-100 punëtorë sezonal.
Kjo kompani mbledh disa produkte; megjithatë, boronica, mjedra, manaferra dhe dëllinja janë produktet 
kryesore të kompanisë. Produktet e mbledhura ruhen siç duhet në objektet e magazinimit me temperaturë të 
ftohtë në pronësi nga kompania. Aktualisht, kompania bashkëpunon me 4.000 mbledhës nga gjithë territori i 
Kosovës. Sipas vlerësimeve të tyre, janë rreth 3.000 mbledhës në Komunën e Dragashit. Cilësia e produktit të 
mbledhur ndryshon kryesisht për shkak të edukimit të fermerëve në lidhje me aktivitetet e pas-vjeljes. 
Pavarësisht sasisë së madhe të frutave malore që gjenden në këtë pjesë të Malit Sharr, mbledhja e 
papërshtatshme e frutave dhe bimëve çon në degradimin e terrenit dhe shfrytëzimin e pa arsyeshëm 
të burimeve natyrore. Në dekadën e fundit, për shkak të faktorit njerëzor, disa lloje bimore ishin zhdukur 
plotësisht. Përveç kësaj, si pasojë e mbledhjes së papërshtatshme, numri i shumë bimëve dhe kërpudhave 
është zvogëluar ndjeshëm. Disa fruta dhe bimë madje as nuk janë mbledhur për shkak të mungesës së 
njohurive nga mbledhësit. 

Për këtë arsye, Parku Kombëtar “Sharri” ka hartuar Objektivin Specifik 2.3 për të rregulluar mbledhjen e 
boronicës dhe bimëve mjekësore. Prandaj, ky intervenim duhet të harmonizohet me planin e menaxhimit të 
Parkut Kombëtar  Sharri. 

IV.  Përmirësimi i mbledhjes

Qëllimi i projektit Përmirësimi i mbledhjes të PPJ, BMA dhe kërpudhave përmes futjes së 
praktikave të qëndrueshme të mbledhjes

Partnerët e zbatimit: Përgjegjësia e partneritetit

 Konsulentët e 
ekspertëve/Kompanitë 
konsulente

Konsulentët e ekspertëve/kompania konsulente do të ofroj mbështetje 
për mbledhësit dhe do të jetë përgjegjëse për organizimin dhe mbajtjen e 
trajnimeve.

Qeverisja lokale Do të ndihmoj në procesin e koordinimit në mes të akterëve të ndryshëm 
privat dhe publik.

Parku Kombëtar 
“Sharri”

Do të japë informacione mbi llojet e bimëve dhe kërpudhave, periudhat e 
mbledhjes dhe lejeve për mbledhje. Të formoj një mekanizëm për kontrollim. 

Ministria e Bujqësisë, 
Pylltarisë dhe 
Zhvillimit Rural

Ndihmon Parkun Kombëtar në zhvillimin dhe implementimin e mekanizmave 
të kontrollit. 

Përfituesit e 
drejtpërdrejt

40 familje të përfshira 
në aktivitetet 

mbledhëse tregtare
Përfituesit indirekt 4.000 mbledhës

Kohëzgjatja 2 vite Kostoja e vlerësuar 130,000.00 Euro

Përshkrimi i intervenimit

Veprimet e planifikuara nën këtë Objektiv Specifik janë:
 
2.3.1  Definimi dhe përcaktimi i zonave për mbledhjen e boronicave dhe bimëve të tjera mjekësore dhe 

aromatike.
2.3.2 Përpilimi i një regjistri të vjelësve të  PPJJ me të drejtën e vjeljes në PKSH.
2.3.3 Përpilimi dhe shpërndarja e rregulloreve për vjelje që përcaktojnë zonat, kufijtë, tarifat, etj.
2.3.4 Dhënia e lejeve për të gjithë me të drejt vjeljeje.
2.3.5 Kryerja e vizitave inspektuese të rregullta në zonat e vjeljes.
2.3.6  Mbajtja e takimeve vjetore të vjelësve për çdo dimër për të diskutuar dhe zgjidhur çështjet për 

sezonin e ardhshëm të vjeljes.
2.3.7  Hartimi i një plani për përdorim të qëndrueshëm të produkteve jo drusore (frutave malore, bimëve, 

kërpudhave etj.)

Aktivitetet e propozuara sipas këtij intervenimi janë: 
•  Duhet të organizohen trajnime mbi teknikat e përshtatshme të mbledhjes, me një fokus të veçantë tek 

boronicat (të grumbullimit dhe ruajtjes) dhe kërpudhat. 
Këto trajnime duhet të përfshijnë këshilla mbi përdorimin e duhur të mjeteve të mbledhjes, siç janë 
thikat për mbledhjen e kërpudhave dhe krehërve për boronica. Mjetet ekzistuese të mbledhjes, shpesh 
të bëra nga vetë mbledhësit, do të zëvendësohen me mjete bashkëkohore për mbledhje. Këto mjete 
moderne të mbledhjes do të ndihmojnë në ruajtjen e mjedisit dhe përdorimin afatgjatë të bimëve. Këto 
trajnime do t’i përfshijnë 30 familje në aktivitetet komerciale të mbledhjes. Për më tepër, theksi do të 
vihet në mënyrën e ruajtjes dhe mbledhjes  për arritjen e qëndrueshmërisë, efikasitetit në punë dhe 
menaxhimit të mirë të punës. 
Për përhapjen sa më efektive të njohurive tek të gjithë pjesëmarrësit në aktivitetet e mbledhjes, trajnimet 
janë parashikuar të mbulojnë pjesëmarrjen e barabartë për të gjithë anëtarët e familjes, sepse njëjtë si 
prodhimi i mjedrës, kjo po ashtu konsiderohet si një nga gjeneratorët kryesorë të të ardhurave në rajon, 
në të cilat  janë të përfshira familje të tëra. Kjo do të siguroj pjesëmarrje të barabartë në proceset e 
trajnimit për të gjithë anëtarët e familjes që janë të përfshirë drejtpërdrejtë në procesin e mbledhjes dhe 
kështu të rrisin nivelin e njohurive të cilat do të zbatohen pastaj në praktikë. 

Treguesit të matshëm: 5 trajnime të mbajtura; 40 familje të përfshira në trajnimin e aktiviteteve të mbledhjes 
komerciale; 160 mjete për mbledhje të shpërndara
•  Në të njëjtën kohë, fokus i veçantë duhet të vihet në përmirësimin e lidhjeve horizontale dhe vertikale 

në këtë sektor. Kjo do të çoj në organizimin e zgjeruar në mes të gjithë akterëve, mbledhjen e stimuluar, 
sasi dhe cilësi më të mirë të produktit dhe çmim më të qëndrueshëm të shitjes/blerjes. Për këtë qëllim, 
3  takime të drejtpërdrejta do të organizohen ku të gjithë akterët do të kenë mundësinë t’i japin 
mendimet dhe idetë e tyre në lidhje me bashkëpunimin e përmirësuar në të gjitha nivelet.  Për më 
tepër, në këto takime, kushtet e mbledhjes dhe shitjes do të vendosen, dhe kontratat do të hartohen 
në përputhje me këto rrethana. 

Treguesit e matshëm: 3  takime të drejtpërdrejta janë mbajtur; 40 kontrata të nënshkruara 
Një tjetër çështje e madhe e vërejtur gjatë vizitave të fundit në terren në Komunën e Dragashit është 
mbledhja e pakontrolluar e frutave malore dhe BMA zakonisht nga banorët jo vendas. Kështu që, masat 
për mbledhje të qëndrueshme dhe të duhur duhet të hartohen në bashkëpunim me Parkun Kombëtar 
“Sharri” që do të fokusohet në periudhat e lejuara të mbledhjes, saktësisht duke e marr në konsideratë 
llojin e kërpudhave/bimëve dhe sasinë e lejuar. Përveç kësaj, të gjithë mbledhësit duhet të regjistrohen 
dhe mbikëqyrja duhet të kryhet nga stafi i Parkut Kombëtar “Sharri” për regjistrimin e ndonjë parregullsie.  

Treguesit e matshëm: themelimi i 1 mekanizmi të monitorimit
•  Edhe pse masat e përshkruara më sipër janë përqëndruar direkt në përmirësimin e prodhimit dhe 

çështjet më të zakonshme, një nga hapat më të rëndësishëm drejt një zhvillimi të suksesshëm të këtij 
sektori është hulumtimi i pikave të reja për hyrje në treg, të tilla si tregjet e prodhimeve organike. Duke 
marrë parasysh vendndodhjen e Komunës së Dragashit, qarkullimin e ulët në trafik si dhe mungesën e 
objekteve industriale në rajon, këto produkte mund të çertifikohen lehtë si organike. 

Për shkak të numrit të madh të mbledhësve dhe shpenzimeve që lidhen me procesin e çertifikimit, si 
pjesë e këtij intervenimi,  do të propozohet çertifikimi organik i qendrave të mbledhjes. Ky veprim jo 
vetëm se do të thjeshtësoj të gjithë procesin e çertifikimit, por gjithashtu do të rrisë numrin e pikave të 
shitjes dhe do të kontribuoj në diversifikimin e mbledhjes. 
Treguesit e matshëm: 3 Qendra të çertifikuara të mbledhjes

Objektivat  
e Intervenimit

•	 Përmirësimi i teknikave të tanishme të mbledhjes 
•	 Ngritja e vetëdijesimit të mbledhësve për një përdorim të 

qëndrueshëm të burimeve natyrore
•	 Krijimi i një baze të dhënash të mbledhësve 
•	 Prezantimi i lejeve të mbledhjes 
•	 Prezantimi i çertifikimeve organike

Qëndrueshmëria, 
përcjellja dhe replikimi i 
rezultateve

Me futjen e praktikave të qëndrueshme të mbledhjes, shfrytëzimi afatgjatë 
i burimeve natyrore do të arrihet dhe mjediset e rëndësishme të rritjes së 
bimëve do të ruhen. Rritja e njohurive tek mbledhësit dhe përdorimi i 
duhur i mjeteve të mbledhjes do të kontribuojë në mbajtjen dhe rritjen 
e burimeve natyrore. Përdorimi i vazhdueshëm i këtyre praktikave do t’ia 
mundësoj shumicës së akterëve që ta shohin këtë sektor si një mundësi 
burimi të të ardhurash primare.

V. Zhvillimi i Ueb Portalit për Turizëm

Qëllimi i projektit Rritja e konkurrueshmërisë e ofruesit të shërbimeve të mikpritjes 
përmes prezantimit të Ueb Portalit interaktiv 

Partnerët e zbatimit : Përgjegjësia e partneritetit

Kompania konsulente Lehtëson procesin dhe siguron ekspertë për trajnime

Vetëqeverisja lokale Ndihmon procesin e identifikimit dhe funksionimit të Ueb portalit

Parku Kombëtar Ndihmon procesin e marketingut të Ueb portalit

Përfituesit e drejtpërdrejt Mbajtësi I identifikuar 
i Ueb portalit Përfituesit indirekt

Të gjithë ofruesit 
e shërbimeve të 

mikpritjes të regjistruar 
në bazën e të dhënave

Kohëzgjatja 3 vite Kostoja e 
vlerësuar 100,000.00 Euro

Përshkrimi i intervenimit

Komuna e Dragashit ka potencial të madh për zhvillimin e sektorit të turizmit; megjithatë, ekziston 
një numër i aktiviteteve që duhet të ndërmerren. Në përgjithësi, situata aktuale është e kënaqshme, 
sepse rajoni është i përshtatshëm për sportet rekreative dimërore dhe një numër të sporteve ekstreme. 
Komuna e Dragashit mund të ofrojë një terren për kryerjen e aktiviteteve të ndryshme sportive dhe 
tërheqjen e grupeve të tjera të vizitorëve të interesuar në aktivitete të lira siç janë shëtitjet, hulumtimi i 
florës dhe faunës specifike në rajon ose shijimi i ushqimit dhe pijeve të ndryshëm vendase, siç janë mjalti 
i Sharrit, djathi Sharrit, etj. 

Aktualisht, problemi më i madh në lidhje me turizmin në Komunë është mungesa e aktiviteteve të organizimit 
dhe marketing për promovimin e shërbimeve të ofruara. Mungesa e informacioneve dhe rezervimit të lehtë 
të objekteve të mikpritjes pengon potencialin e turizmit të Komunës së Dragashit. Për këtë arsye, zhvillimi 
i një baze të dhënash të të gjitha objekteve ekzistuese të mikpritjes është esenciale për çdo përparim të 
mëtejshëm. Baza e të dhënave do të sigurojë karakteristika të plota të shërbimeve, në të cilën do të përfshihen 
të gjithë akterët e interesuar. Faza tjetër, pas zhvillimit të bazës së të dhënave të ofruesve të shërbimit do të 
jetë “Dizajnimi i Ueb portalit interaktiv për rezervimin online të shërbimeve”. Ky Ueb portal duhet të ofrojë të 
gjitha informacionet e nevojshme në lidhje me Komunën në aspektin e llojeve dhe cilësisë së shërbimeve të 
ofruara, atraksionet lokale, kapacitetin e objekteve të ndryshme të mikpritjes, etj. Portali do të përfshijë bazën 
e të dhënave të krijuar më parë. Gjithashtu do të mundësoj një mënyrë të thjeshtë për të bërë rezervime 
dhe pagesa online. Ky Ueb portal duhet të jetë multi-platformë dhe të ketë qasje të lehtë për përdoruesit e 
rregullt. Megjithatë, ky Ueb portal do të mbuloj vetëm rajonin e Komunës së  Dragashit dhe Shtërpcës në fazën 
fillestare, me mundësinë e zgjerimit në nivel kombëtar.  Identifikimi i një “organizate e cila do të jetë mbajtëse 
e portalit të internetit” është thelbësore.  Nëse është e mundur, kjo organizatë duhet të mbështetet ose të jetë 
pjesë e Zyrës Komunale të Turizmit. Në fazën fillestare, kjo organizatë do të jetë përgjegjëse për mirëmbajtjen 
e portalit. Përveç kësaj, ajo do të japë mbështetje për turistët dhe do të jetë përgjegjëse për komunikimin me 
objektet lokale të mikpritjes. Në mënyrë që të sigurojë vetë-qëndrueshmëri, është e nevojshme të zhvillohet 
një mekanizëm për një burim të qëndrueshëm të të ardhurave për mbajtësit e portalit. Për më tepër, është 
e nevojshme të trajnohen njerëzit që punojnë në organizatën mbajtëse, si dhe autoritetet përgjegjëse nga 
objektet e mikpritjes. Këto trajnime duhet të kontribuojnë në rritjen e njohurive për njerëzit e mirëmbajtjes 
së portalit, si dhe komunikimin me ofruesit e shërbimeve dhe klientëve. Përveç kësaj, autoritetet dhe stafi 
i ofrimit të shërbimeve duhet të marrin pjesë në trajnime për të rregulluar nivelin e tyre të mikpritjes në 
përputhje me trendet më të fundit. 

Së fundmi, “Plani i detajuar i marketingut” për promovimin e shërbimeve duhet të zhvillohet për të zbatuar 
të gjitha këto aktivitete. Plani do të përqendrohet në tërheqjen e jo vetëm vizitorëve vendas por edhe të huaj 
me kërkesa të ndryshme. 

Treguesit e matshëm: 1  Baza e të dhënave, e krijuar ; 1 Ueb portal interaktiv, i krijuar; 1 Organizata mbajtëse e 
portalit, e zgjedhur; janë mbajtur 6 trajnime; ështëi zhvilluar 1 plan i detajuar i marketingut 

Objektivat  
e Intervenimit

•	 Zhvillimi i një baze të dhënash për regjistrimin e të gjithë ofruesve të 
shërbimeve mikpritëse

•	 Zhvillimi i një Ueb portali interaktiv
•	 Fuqizimi i kapaciteteve të akterëve 
•	 Plani I marketingut për promovimin e Ueb portalit dhe shërbimeve të 

ofruara

Qëndrueshmëria, 
përcjellja dhe replikimi i 
rezultateve

Për të arritur vetë-qëndrueshmërinë e këtij portali, duhet të zhvillohet 
një plan financiar.  Ky portal paraqet një mundësi për rritjen e aftësisë 
konkurruese të të gjithë akterëve në sektorin e mikpritjes . Gjatë periudhës 
së zbatimit, shpenzimet e mirëmbajtjes dhe pagat e stafit të portalit do të 
financohen nga donatori. Më pas, shpenzimet do të mbulohen në bazë të 
një tarife për shërbimet e ofruara dhe rezervimeve të  bëra . 
Rezultatet e portalit mund të përsëriten më tej dhe ky shërbim mund të 
zgjerohet në nivel kombëtar.

VI. Zhvillimi i një studimi të detajuar për planin e ujitjes në Komunën e Dragashit 

Qëllimi i projektit Përmirësimi i aftësisë konkurruese të prodhuesve të mjedrës përmes 
shfrytëzimit më të mire të burimeve ujore

Partnerët e zbatimit : Përgjegjësia e partnerëve

Kompania konsulente

Kompania konsulente do të angazhohet në zhvillimin e një studimi të 
detajuar për një plan të ujitjes në Komunën e Dragashit. Gjithashtu do të 
bëjë përzgjedhjen e ekspertëve për zhvillimin e një plani të detajuar për 
ndërtimin e një sistemi të mbyllur të ujitjes, si mënyrën më të favorshme 
për prodhim.

Qeverisja lokale Do të ndihmoj në procesin e koordinimit në mes të akterëve të ndryshëm 
privat dhe publik.

Ministria e Bujqësisë, 
Pylltarisë dhe Zhvillimit 
Rural

Sipas Strategjisë Kombëtare të Ujërave në Kosovë 2015-2045 dhe Planit 
për Zhvillimin Bujqësor dhe Rural 2013-2015, infrastruktura e dobët e 
ujitjes është identifikuar si një pengesë në të dy dokumentet. 

Ministria do të jetë përgjegjëse për bashkë-financimin e ndërtimit. 
Ajo gjithashtu do të jetë përgjegjëse, që përmes një ftese publike, të 
bëj zgjedhjen e një kompanie ndërtimi që do të jetë përgjegjëse për 
ndërtimin e sistemit të ujitjes.

Shoqata e prodhuesve të 
mjedrës Shoqata do të bashkëpunojë me prodhuesit e mjedrës.

Përfituesit e drejtpërdrejt Komuna e  Dragashit Përfituesit indirekt 50-60 prodhues të 
mjedrës

Kohëzgjatja 1 vit Kostoja e vlerësuar 150,000.00 Euro

Përshkrimi i intervenimit

Pesëdhjetë deri në gjashtëdhjetë njerëz janë të përfshirë në kultivimin e mjedrës, me një sipërfaqe 
mesatare të kultivimit prej 0.1 hektarëve. Kultivimi i mjedrës është në vitin e dytë të prodhimit dhe 
rezultatet e arritura janë të kënaqshme.  Megjithatë, shumica e mbledhësve ballafaqohen me problemin 
e ujitjes dhe përmirësimi i këtij aspekti të prodhimit është me rëndësi të madhe. Sipas intervistave 
të kryera në terren dhe nga të dhënat e ofruara nga përfaqësuesit komunal, toka e punueshme me 
një strukturë të përshtatshme për prodhimin mjedrës nuk mund të rritet në mënyrë që të zgjerohen 
kapacitetet ekzistuese të prodhimit. Kjo çështje është rezultat i faktit se shumica e parcelave janë të 
paarritshme nga furnizuesit kryesor të ujit, e që i pengon prodhuesit që të planifikojnë skemën e ujitjes 
dhe të shfrytëzojnë të gjitha përfitimet e siguruara nga prodhimi i planifikuar, si fertilizimi i kontrolluar 
dhe shpërndarja e duhur të ushqyesve të tokës, kontrollimi i përmirësuar i insekteve, ose rritjen e sasisë 
dhe cilësisë së përgjithshme të prodhimit. Aktualisht, supozohet se më shumë se 50% të sipërfaqeve të 
kultivuara me mjedër nuk ujiten si duhet. 

Për këtë qëllim, veprimet që duhen të ndërmerren janë:
•  “Zhvillimi i një studimi të detajuar për planin e ujitjes në Komunën e Dragashit,” që do të kontribuojë në 
përmirësimin dhe zgjerimin e prodhimit të mjedrës në rajon duke i rritur sipërfaqet punuese të mbjella 
me mjedër me të paktën 150% nga sipërfaqet e tanishme të mbjella me mjedër. Kjo gjithashtu do të 
përmirësojë edhe prodhimin ekzistues.

Studimi do të përfshijë “Ekzaminimin e detajuar të furnizuesve kryesorë të ujit” në Komunë dhe “Analizën 
e detajuar për çdo fshat veç e veç”. Për më tepër, ajo do të përfshijë “Plan të detajuar për ndërtimin e një 
sistemi të mbyllur të ujitjes” si mënyrën më të duhur për prodhimin e mjedrës. Analiza do të kryhet me 
një bashkëpunim të ngushtë me të gjithë akterët, duke zbatuar në mënyrën e duhur të gjitha nevojat 
dhe çështjet e tyre që kanë të bëjnë me prodhimin. 

Treguesit e matshëm: 1 studim i  detajuar për zhvillimin e një plani të ujitjes në Komunën e  Dragashit 
1 ekzaminim i detajuar i furnizuesve kryesorë të ujit në Komunë; 1 analizë e detajuar e secilit fshat veç e 
veç; 1 plan i detajuar për ndërtimin e sistemit të mbyllur për ujitje, i zhvilluar
Përveç kësaj, ky studim duhet të vlerësojë numrin e punëtorëve të ndërtimit që nevojiten për ndërtimin 
e sistemit të ujitjes. Edhe pse kjo nuk është e lidhur me rritjen e prodhimit primar të mjedrës, vlen të 
përmendet se zhvillimi i këtij studimi do të ndikojë pozitivisht në sektorët e tjerë të Komunës dhe do të 
përmirësojë ekonominë lokale, duke krijuar mundësi të reja për punësim. 

Objektivat e Intervenimit Zhvillimi i planit të detajuar për ujitjen në Komunën e  Dragashit

Qëndrueshmëria, 
përcjellja dhe replikimi i 
rezultateve

Kjo analizë jo vetëm që do të përfshijë prodhuesit nga sektori i prodhimit të 
mjedrës, por do të shqyrtojë mundësinë për të angazhuar edhe prodhues të 
kulturave tjera po ashtu. Intervenimi do të kontribuojë në llojllojshmërinë e 
prodhimit në Komunë dhe krijimin e mundësive të reja për punësim.
Komuna e Dragashit nuk është në gjendje të vetë-financojë këtë sistem 
të ujitjes;  për këtë arsye, ky studim do të shërbejë si një mjet që do të 
ndihmojë Komunën për të gjetur një donator të përshtatshëm, përveç 
Ministrisë së Bujqësisë, Pylltarisë dhe Zhvillimit Rural, për implementimin 
e sistemit të ujitjes.

VII. Zhvillimi i një plani të detajuar për shfrytëzimin e tokës

Qëllimi i projektit Zhvillimi i një studimi të detajuar për shfrytëzimin e tokës

Partnerët e zbatimit : Përgjegjësia e partnerëve

Kompania konsulente Përgjegjëse për zhvillimin e studimit përmes analizave të prodhimit

Komuna Si një përdorues i fundit i studimit, ndihmon kompaninë konsulente në 
zhvillimin e studimit  dhe të kritereve të caktuara dhe modeleve

Përfituesit e 
drejtpërdrejt Komuna e  Dragashit Përfituesit indirekt Bletarët; mbarështuesit 

e lopëve;  kultivuesit

Kohëzgjatja 3 vite Kostoja e vlerësuar 150,000.00 Euro

Përshkrimi i intervenimit

Pjesa më e madhe e prodhimit bujqësor në komunën e Dragashit kufizohet vetëm për nevojat 
ushqimore të familjeve. Arsyeja kryesore për këtë praktikë është se konkurrenca e prodhuesve lokalë të 
pemëve dhe perimeve pengohet për shkak të terrenit të lartë të Komunës. Prodhuesit e mjaltit janë të 
vendosur vetëm në tri fshatra të Komunës së Dragashit. Problemet kryesore të identifikuara në sektorin 
e bletarisë janë sasitë e vogla të prodhimit dhe sipërfaqet e vogla me kullosa dhe kultura.  Pesëdhjetë-
gjashtëdhjetë njerëz janë të përfshirë në sektorin e kultivimit të mjedrës, ose me një sipërfaqe mesatare 
të kultivimit prej 0.1 hektarëve, që në nivelin e komunës paraqet efikasitet të ulët. Mbarështuesit e lopëve 
ballafaqohen me produktivitet të ulët; sipas disa vlerësimeve të komunës prodhimi ditor i qumështit në 
Komunën e Dragashit është 6.000 litra, të prodhuara nga 1.500 lopë, gjithsej me nga 4 litra për lopë. Është 
e rëndësishme të përmendet se të gjithë sektorët e përmendur më lartë nuk përballen me probleme 
të marketingut për momentin; megjithatë, produktiviteti i ulët mund të çojë në të ardhmen në disa 
vështirësi në treg. Dy faktorë kryesorë kontribuojnë për produktivitetin e ulët, d.m.th shfrytëzimi i ulët i 
kapaciteteve prodhuese dhe mungesa e sipërfaqes punuese. Aktualisht, Komuna nuk ka tokë punuese 
në dispozicion për të ofruar; megjithatë, ekziston një mosmarrëveshje e hapur për tokën që më herët ka 
qenë në pronësi të korporatës “Prodhimi i Sharrit”. Sipërfaqja e përgjithshme e kësaj toke është 10.000 
hektarë, nga të cilat 60% është tokë e punueshme. Ky intervenim potencial parashikon zhvillimin e një 
studimi të detajuar për shfrytëzimin e kësaj toke. Studimi duhet të japë përgjigje në dy pyetje kryesore:

• Cilat kultura mund të mbillen?
• Ndarja dhe kriteret për dhënien e tokës?

Ky studim duhet të kryhet nga një kompani konsulente në koordinim dhe bashkëpunim me komunën, 
pasi ajo është përdoruesi i fundit i këtij studimi. Megjithatë, studimi duhet të zhvillohet në përputhje me 
intervenimet tjera të propozuara për Komunën e Dragashit.  Ky studim duhet t’i përfshijë të dyja analizat 
ato teorike dhe praktike; pra, pjesa teorike e studimit do të bazohet në rezultatet e arritura nga testet. 
Veprimi i parë në zhvillimin e këtij studimi duhet të jetë analiza e dheut e tokës së caktuar. Rezultatet nga 
analizat e dheut do të japin përgjigje cilat kultura dhe varietete përshtaten më së miri në këtë hapësirë. 
Pas këtij aktiviteti, një prodhim pilot 18  i disa kulturave është planifikuar të filloj. Për të arritur rezultate 
të matshme, kohëzgjatja e këtij aktiviteti pritet të jetë së paku 2 vite. Kulturat kryesore do të jenë ato që 
tashmë ekzistojnë në komunën e Dragashit dhe në fshatrat përreth; megjithatë, varësisht nga rezultatet 
e analizave të dheut, numri kulturave mund të rritet. Studimi duhet të tregoj se cilat varietete të kulturave 
të mëposhtme kanë më shumë gjasa që të miratohen:

18  Linjat e prodhimit vendosen zakonisht gjatë zhvillimit të inxhinierisë apo prodhimit për të testuar metodat, proceset dhe siste-
met e reja

• Foragjere 
• Kulturat e veçanta të bletëve
• Manaferrë 
• Dredhëz

Sipërfaqja në të cilën këto kultura do të testohen nuk duhet të kalojë 1 hektarë për foragjere dhe kultura 
të veçanta të bletëve dhe 0.2 hektarë për manaferrë dhe dredhëz. Materiali i fidaneve duhet të merret 
nga prodhuesit e njohur apo nga institutet bujqësore të dëshmuara. Sipërfaqja në të cilën këto kultura 
do të testohen do të ujitet nga sistemi i ujitjes pikë- pikë. Ftesa për prokurim do të publikohet për 
materialin e fidaneve dhe sistemin e ujitjes pikë-pikë në mënyrë që të arrihet transparenca e procesit. 

Treguesit e matshëm: 1 analiza e dheut me 10 mostra të tokës, e kryer; prodhimi testues ka filluar; 2 ftesat për 
prokurim, të publikuara
Pjesa e dytë e studimit duhet të propozojë një model të përshtatshëm për ndarjen e tokës së punueshme 
dhe vendosjen e kritereve për blerje. Modeli për ndarjen e tokës do të përfshijë informacionet në lidhje 
me madhësinë e parcelave të ndara; megjithatë, madhësia e tokës së punueshme për foragjere dhe 
kultura të veçanta të bletëve duhet të jetë dukshëm më e madhe në krahasim me atë të destinuar për 
manaferrë dhe dredhëz. Kriteret për blerje do të mbulojnë çmimin e tokës si dhe kushtet e blerjes. 
Treguesit e matshëm: 1 modeli për ndarje e tokës i përzgjedhur; kriteret e blerjes të identifikuara

Objektivat  
e Intervenimit

•	 Kulturat e përshtatshme, të identifikuara
•	 Modeli për ndarje e tokës dhe kriteret e blerjes, i përzgjedhur
•	 Studimi i detajuar për shfrytëzimin e tokës, i zhvilluar

Qëndrueshmëria, 
përcjellja dhe replikimi i 
rezultateve

Shfrytëzimi i tokës do të kontribuojë në zgjerimin e ardhshëm të prodhimit 
në komunën e Dragashit. Toka e modifikuar dhe modeli i propozuar 
i ndarjes së tokës do të përmirësoj prodhimin në sektorët e përmendur 
më lartë me mundësinë e mbjelljes së kulturave të ndryshme të synuara 
për lloje të veçanta të prodhimeve bujqësore. Varietetet e kulturave të 
propozuara mund të përdoren në të njëjtën kohë nga të dy sektorët.

VIII. Brendimi i mjaltit  së Sharrit

Qëllimi i Projektit Rritja e aftësisë konkurruese të prodhuesve të mjaltit  nga Dragashi 
përmes futjes dhe krijimit të brendit mjaltë Sharri

Partnerët e 
implementimit: Përgjegjësia e partnerëve

Kompania konsulente

Kompania konsulente do të jetë e angazhuar në krijimin e një studimi për 
përcaktimin e karakteristikave të  përbashkëta të mjaltit nga Sharri dhe 
propozon modelin më të mirë për brendimin e saj. Ky studim duhet të 
dalë me një propozim për bartësit potencial të brendit.

Komuna Ndihma gjatë procesit të koordinimit me akterë të ndryshëm privat dhe 
publik

GIZ dhe CARITAS

GIZ po zbaton projektin "Konkurrenca në sektorin privat në zonat rurale 
në Kosovë (COSiRA)". Qëllimi i këtij projekti është të stimulojë më tej 
ekonominë rurale si dhe të përmirësojë konkurrueshmërinë e sektorëve të 
përzgjedhur ekonomik. Projekti do të sigurojë ndihma teknike, transferim 
të aftësive dhe masa për ngritje të kapaciteteve për palët e interesuara 
duke krijuar një marketing rajonal dhe koncept të brendimit. Projekti 
fokusohet në tri rajone pilot. Njëri është zona e Sharrit me komunat 
Prizren, Dragash dhe Shtërpcë. GIZ COSiRA do të sigurojë një asistencë 
teknike në Marketingun Rajonal dhe brendimin në zonën e Sharrit dhe 
Marketingun për Produkte rajonale. Agjencitë kryesore për ekzekutim 
duhet të jenë Ministria e Zhvillimit Ekonomik dhe Ministria e Bujqësisë, 
Pylltarisë dhe Zhvillimit Rural.Rekomandohet një koordinim i përbashkët i 
iniciativave dhe ndarja e detyrave.

Parku Kombëtar “Sharri”

Drejtoria për 
Administrimin e Parkut 
Kombëtar “Sharri”

Drejtoria është përgjegjëse për menaxhimin e parkut sipas Ligjit dhe Planit 
mbi Menaxhimin e Parkut Kombëtar “Sharri”. Për më tepër, Administrata 
e Parkut Kombëtar “Sharri” ka filluar një nismë për rritjen e numrit të 
koshereve në PK, sipas Planit për Menaxhimin e Parkut Kombëtar “Sharri”. 
Varësisht nga roli i saj i ardhshëm dhe përgjegjësitë si një mbajtës i 
mundshëm i brendit, sistemet e monitorimit dhe organizimi i duhur duhet 
të rrisin vazhdimisht kapacitetet e bletarëve lokal.

Shoqatat lokale të 
bletarëve

Për të koordinuar bletarët që të arrijnë të bëhen mbajtës të mundshëm të 
sistemeve në monitorimin e brendit dhe organizimit që vazhdimisht do të 
rrisë kapacitetet e bletarëve lokal.

Përfituesit e drejtpërdrejt Mbajtësi i brendit Përfitues 
indirekt

80 Bletarë në 
Komunën e Dragashit

Kohëzgjatja 2 vite Llogaritja e 
kostos 120,000.00 Euro

Përshkrimi i intervenimit

Sektori i bletarisë përfaqëson një sektor relativisht të ri në komunën e Dragashit. Prodhimi i mjaltit 
është zgjeruar në 10 vitet e fundit. Në vitet e mëparshme, prodhimi i mjaltit ishte i kufizuar vetëm për 
nevojat e familjeve. Në ditët e sotme, megjithatë, prodhimi i mjaltit është komercializuar dhe ka një 
rritje prej 5% në numrin e fermerëve të bletëve në krahasim me vitin e kaluar. Sipas disa vlerësimeve 
nga përfaqësuesit komunal, në bazë të statistikave për aplikimin e subvencioneve, numri i mbajtësve 
të bletëve është 80. Të njëjtat statistika tregojnë se 30 fermerë të bletëve kanë më shumë se 30 familje 
bletësh19  dhe 50 fermerë të bletëve kanë më pak se 30 familje bletësh. Sipas disa vlerësimeve, sasia e 
mjaltit të prodhuar në  komunën e Dragashit është 30 t, pra një familje bletësh prodhon 12 kg mjaltë20. 
Sipas Regjistrimit të Bujqësisë për vitin 2014, janë 133 bletarë (ferma bujqësore) me 3.925 koshere në 
komunë. Në krahasim me vendet fqinje, prodhimi i mjaltit në një koshere është dukshëm më i ulët dhe 
për këtë arsye çmimi i blerjes për një kg mjaltë është pothuajse 50% më i lartë (10 €), duke kompensuar 
prodhimin e kufizuar. Sipas akterëve të këtij sektori, çmimi i lartë pasqyron cilësinë e mjaltit, për shkak të 
vendndodhjes gjeografike të favorshme, florës specifike ku kullosin bletët dhe mungesës së objekteve 
industriale. Kur merret parasysh kërkesa për rritje të konsumit të mjaltit në nivel kombëtar, sasitë e 
prodhuara janë shpesh të pamjaftueshme për të përmbushur kërkesat e tregut. 

Brendimi i mjaltit të Sharrit është një intervenim specifik dhe duhet të ndiqen parakushtet për një 
realizimin të suksesshëm:
•  Një studim i detajuar do të kryhet si një hap fillestar për të mbrojtur prodhuesit vendorë dhe për të 

krijuar një brend kombëtar i cili mund të njihet dhe vlerësohet si një brend që pasqyron një produkt 
cilësor. Studimi do të mbulojë një hulumtim të detajuar të rajonit dhe tiparet e tij kryesore, të metat 
dhe cilësitë që ilustrojnë kapacitetet lokale për bletari dhe karakteristikat e produkteve të bletëve me 
kryerjen e disa analizave organoleptike të mjaltit përveç analizave fizike dhe kimike. Prandaj, studimi 
duhet të shqyrtojë me kujdes dhe të përshkruajë “specifikat e mjaltit Sharri” dhe të jap informacion 
shkencor që në mënyrë të qartë veçon mjaltin e Sharrit nga mjalti i prodhuar në rajone të tjera. Për më 
tepër, ky studim duhet të shqyrtojë dhe propozojë një “teknologji prodhimi” të cilën  duhet ta ndjekin 
bletarët e Rajonit të Sharrit për të arritur një prodhim standard me një cilësi më të mirë të mundshme. 
Përveç kësaj, ky studim duhet të “propozojë një sistem të brendimit” i cili i përshtatet më mirë nevojave 
të procesit të brendimit. Brendimi duhet të bazohet qoftë në tipare të njohura tradicionale të produktit 
ose të origjinës së tij (në rajonin gjeografik). Së fundi, studimi i detajuar do të identifikojë dhe propozojë 
një “mbajtës të brendit” përgjegjës për promovimin dhe marketingun e mjaltit të Sharrit. Statusi 
ligjor i mbajtësit të mundshëm të brendit mund të jetë: organizimi i ndërmarrjeve publike/private 
ose shoqatave. Sipas mendimit tonë, do të ishte mirë nëse “Parku Kombëtar i Sharrit” është mbajtësi i 
brendit, për shkak të faktit se ky subjekt është i vetë-financuar,i vetë-qëndrueshëm dhe nuk do të ketë 
ndonjë interes primar të tregtisë duke rrezikuar të ardhmen e brendit të mjaltit së Sharrit.

Treguesit e matshëm: 1 Kryerja e një studimi të detajuar   
•  Ngritja e kapacitetit të mbajtësit të brendit - Mbajtësi i identifikuar i brendit duhet të krijojë ‘’mekanizma 

të kontrollit” brenda organizatës e cila do të shërbejë si një mjet për rregullimin e brendshëm. Kjo do 
të lejojë mbajtësin e brendit të monitorojë dhe vlerësojë cilësinë dhe origjinën e mjaltit të deklaruar 
si mjaltë Sharri dhe masave të projektimit për zgjidhjen e ndonjë çështjeje të ardhshme. Përveç kësaj, 
“Organizimi i burimeve njerëzore dhe përgjegjësive të stafit” duhet të parashikohet me qëllim të 
zbatimit me sukses të të gjitha aktiviteteve të planifikuara të mbajtësit të brendit. Ngritja e kapaciteteve 
duhet të përgatisë entitetin e zgjedhur për të krijuar një sistem për “Regjistrimin e prodhuesve” i cili do 
të jenë i angazhuar për këtë intervenim. Për mbajtjen e suksesshme të këtij sistemi, personeli duhet të 
trajnohet në përputhje me rrethanat.

19 Kriteret e caktuara nga MBPZHR-ja për pranimin e subvencioneve
20 Mesatarja e komunës së Dragashit

Objektivat  
e Intervenimit

•	 Të kryej një studim për mjaltin e Sharrit
•	 Të identifikoj mbajtësin e brendit dhe aktivitetet e realizuara për 

rritjen e kapaciteteve të tij
•	 Të rrisë kapacitetet e prodhuesve
•	 Të zhvillohet një fushatë marketingu

Qëndrueshmëria, 
përcjellja dhe replikimi i 
rezultateve

Intervenimi do të kontribuojë në krijimin e një brendi dhe mundësi 
marketingu dhe brendimi të produkteve të tjera të bletëve në të ardhmen. 
Megjithatë, diversifikimi i produktit të bletëve mund të arrihet vetëm 
me rritjen graduale të numrit të bletëve në komunë dhe zgjerimin e 
zonave të kullotave. Rritja e prodhimit do të çojë në rritjen e të ardhurave 
të prodhuesve, në këtë mënyrë, duke i lejuar ata të blejnë pajisje për 
prodhimin e produkteve të tjera të bletëve.
Nga ana tjetër, marrëdhëniet e përmirësuara në këtë sektor do të inicojë një 
konkurrencë të drejtë në mes të prodhuesve. Materiali i përgatitur arsimor 
do të shpërndahet në mes bletarëve të tjerë që  shpien drejtë teknologjive 
të përmirësuara të prodhimit dhe në rritjen e sasive të prodhimit në nivel 
kombëtar.

Treguesit e matshëm: 1 mbajtës i brendit, i  identifikuar; 6 Trajnimet e mbajtura
•  Ngritja e kapaciteteve të prodhuesve të mjaltit - Krijimi i një cilësie të standardizuar nuk do të ishte 

i mundur pa një ngritje të duhur të kapaciteteve të prodhuesve të mjaltit. Sipas gjetjeve të nxjerra 
nga vizitat në terren, ishte e dukshme se ekziston nevoja për të përmirësuar teknologjinë e prodhimit 
dhe trajtimin e produktit. Ngritja e kapaciteteve do të kontribuojë për të vendosur standardet e 
prodhimit të nevojshme për brendimin e mjaltit të Sharrit. Ai gjithashtu do të rrisë ndërgjegjësimin 
e përgjithshëm në lidhje me prodhimin e mjaltit dhe rëndësinë e ekzistencës së brendit të mjaltit. Me 
qëllim të ngritjes së kapaciteteve të prodhuesve të mjaltit, është e nevojshme të përfshihen ekspertë të 
fushave përkatëse për përgatitjen e “materialit arsimor (manuale të shtypura dhe video manuale) dhe 
zbatimin e” Trajnimeve”. 

Treguesit e matshëm: 15 Bletarë të trajnuar; 200 Manuale të shtypura; 1 Video manual të regjistruar, 14 
trajnime  të mbajtura çdo tre muaj
•  Marketing – brendimi i mjaltit të Sharrit nuk do të jetë efektiv pa marketing të duhur i cili do të orkestrojë 

veprimet e ardhshme për konkurrencën e tregut. Brendi i mjaltit të Sharrit duhet të jetë i veçantë, i cili 
përfaqëson të gjitha karakteristikat e produktit. Për këtë arsye, ekspertët në fushën e dizajnit grafik 
duhet të angazhohen në mënyrë që të paraqesin idetë për “logon e brendit, brendimin dhe broshurat 
promovuese”.

Treguesit e matshëm: studio e zgjedhur e dizajnit; 1 logo të dizajnuar të brendit; 1 brendim të dizajnuar;  
1 broshurë promocionale, e dizajnuar; 25.000 etiketa të shtypura; 2.000 broshura promovuese, të shtypura

IX. Brendimi i djathit të Sharrit

Qëllimi i Projektit Rritja e aftësisë konkurruese të prodhuesve të djathit nga Dragashi përmes 
futjes dhe krijimit të brendit djath Sharri

Partnerët e zbatimit: Përgjegjësia e partnerëve

Kompania konsulente

Kompania konsulente do të angazhohet në krijimin e një studimi për 
përcaktimin e karakteristikave të  përbashkëta të djathit të Sharrit dhe 
propozon modelin më të mirë për brendim. Ky studim duhet të dalë me një 
propozim për bartësit potencial të brendit.

Komuna Ndihma gjatë procesit të koordinimit me akterë të ndryshëm privat dhe 
publik

Parku Kombëtar  
“Sharri”

Drejtoria për 
Administrimin e Parkut 
Kombëtar “Sharri”

Drejtoria do të jetë përgjegjëse për administrimin e parkut sipas Ligjit dhe 
politikave të Parkut Kombëtar “Sharri”. Varësisht nga roli i saj i ardhshëm 
dhe përgjegjësitë e saja si një mbajtëse e mundshme e brendit, sistemet 
e monitorimit duhet të institucionalizohen dhe organizata duhet  që 
vazhdimisht të synojë rritje të kapacitetit të prodhuesve të djathit. 

Shoqatat lokale

Propozimi për intervenim është në përputhje me Strategjinë e Zhvillimit 
të Industrisë së Qumështit të Kosovës 2011-2020, intervenimi 8. Projekti 
“Dialogu për Qumësht” lehtëson zbatimin e master-planit në Strategjinë 
e Zhvillimit të Industrisë së Qumështit në Kosovë 2011-2020 nga shoqatat 
kombëtare e qumështit, Prodhuesit e Qumështit të Kosovës dhe Përpunuesit 
e Qumështit në Kosovë. Rekomandohet një koordinimi i përbashkët i të dy 
iniciativave dhe në ndarjen e detyrave.

Përfituesit e 
drejtpërdrejt Mbajtësi i brendit Përfituesit 

indirekt Prodhues të djathit

Kohëzgjatja 2 vite Llogaritja e 
kostos 140,000.00 Euro

Përshkrimi i intervenimit

•  Një studim i detajuar do të kryhet si një hap fillestar për të mbrojtur prodhuesit vendorë dhe për të 
krijuar një brend kombëtar i cili mund të njihet dhe vlerësohet si një brend që pasqyron një produkt 
cilësor. Studimi do të mbulojë një hulumtim të detajuar të rajonit dhe tiparet e tij kryesore. Kjo do  të 
ilustrojë kapacitetet lokale për prodhim dhe karakteristikat e produkteve të djathit të Sharrit duke kryer 
disa analiza të djathit përveç atyre fizike dhe kimike. Prandaj, studimi duhet të shqyrtojë me kujdes dhe 
të përshkruajë “Specifikat e djathit të Sharrit” dhe të jap informacione shkencore që në mënyrë të qartë 
veçojnë djathin e Sharrit nga djathërat e prodhuar në rajone të tjera. Për më tepër, ky studim duhet 
të shqyrtojë dhe propozojë një “teknologji prodhimi” të cilën duhet ta ndjekin prodhuesit e djathit 
nga rajoni i  Sharrit për të arritur një prodhim të standardizuar me një cilësi më të mirë të mundshme. 
Përveç kësaj, ky studim duhet të “propozojë një sistem të brendimit” i cili i përshtatet më mirë nevojave 
të procesit të brendimit. Brendimi duhet të bazohet qoftë në tipare të njohura tradicionale të produktit 
ose të origjinës së tij (në rajonin gjeografik). Së fundi, studimi i detajuar do të identifikojë dhe propozojë 
një “mbajtës të brendit” përgjegjës për promovimin dhe marketingun e djathit të Sharrit. Statusi 
ligjor i mbajtësit të mundshëm të brendit mund të jetë: organizimi i ndërmarrjeve publike/private 
ose shoqatave. Sipas mendimit tonë, do të ishte mirë nëse “Parku Kombëtar i Sharrit” është mbajtësi i 
brendit, për shkak të faktit se ky subjekt vetë-financohet, është i vetë-qëndrueshëm dhe nuk do të ketë 
ndonjë interes primar të tregtisë në rrezikimin e të ardhmes së brendit të djathit të Sharrit.

Treguesit e matshëm: 1 Kryerja e një studimi të detajuar 
•  Ngritja e kapacitetit të mbajtësit të brendit - Mbajtësi i identifikuar i brendit duhet të krijojë “mekanizma 

të kontrollit” brenda organizatës e cila do të shërbejë si një mjet për rregullimin e brendshëm. Kjo do 
të lejojë mbajtësin e brendit të monitorojë dhe vlerësojë cilësinë dhe origjinën e djathit të deklaruar 
si djathë Sharri dhe projektojë masa për zgjidhjen e ndonjë çështjeje të ardhshme. Përveç kësaj, 
“Organizimi i burimeve njerëzore dhe përgjegjësive të stafit” duhet të parashikohet me qëllim të zbatimit 
me sukses të të gjitha aktiviteteve të planifikuara të mbajtësit të brendit. Ngritja e kapaciteteve duhet 
të përgatisë subjektin e zgjedhur për të krijuar një sistem për “Regjistrimin e prodhuesve të djathit” i cili 
do të jenë i angazhuar për këtë intervenim. Për mbajtjen e suksesshme të këtij sistemi, personeli duhet 
të trajnohet në përputhje me rrethanat.

Treguesit e matshëm: 1 mbajtësi i brendit i  identifikuar; 6 Trajnime të mbajtura
•  Ngritja e kapaciteteve të prodhuesve të djathit - Krijimi i një cilësie të standardizuar nuk do të ishte 

i mundur pa një ngritje të duhur të kapaciteteve të prodhuesve të djathit. Sipas gjetjeve të nxjerra 
nga vizitat në terren, ishte e dukshme se ekziston nevoja për të përmirësuar teknologjinë e prodhimit 
dhe trajtimin e produktit. Ngritja e kapaciteteve do të kontribuojë për të vendosur standardet e 
prodhimit të nevojshme për brendimin e djathit të Sharrit. Ai gjithashtu do të rrisë ndërgjegjësimin e 
përgjithshëm në lidhje me prodhimin e djathit dhe rëndësinë e ekzistencës së brendit të djathit. Me 
qëllim të ngritjes së kapaciteteve të prodhuesve të djathit, është e nevojshme të përfshihen ekspertë 
të fushave përkatëse për përgatitjen e “materialit arsimor (manuale të shtypura dhe video manuale)” 
dhe zbatimin e” Trajnimeve”.

Treguesit e matshëm: 15  Prodhues të trajnuar të djathit; 200 Manuale të shtypura; 1 Video manual të 
regjistruara, 14 trajnime të mbajtura çdo tre muaj 
•  Marketing – brendimi i djathit të Sharrit nuk do të jetë efektiv pa marketing të duhur i cili do të orkestrojë 

veprimet e ardhshme për konkurrencën e tregut. Brendi i mjaltit të Sharrit duhet të jetë i veçantë, i cili 
përfaqëson të gjitha karakteristikat e produktit. Për këtë arsye, ekspertët në fushën e dizajnit grafik 
duhet të angazhohen në mënyrë që të paraqesin idetë për “logon e brendit, brendimin dhe broshurat 
promovuese”.

Treguesit e matshëm: studio e zgjedhur e dizajnit; 1 logo e dizajnuar  e brendit; 1 brendim i dizajnuar; 1 
broshurë promocionale e dizajnuar; 25.000 etiketa të shtypura; 2.000 broshura promovuese, të shtypura.

Objektivat  
e Intervenimit

•	 Të kryej një studim për djathin e Sharrit
•	 Të identifikoj mbajtësin e brendit dhe aktivitetet e realizuara për 

rritjen e kapaciteteve të tij
•	 Të rrisë kapacitetet e prodhuesve
•	 Të zhvillohet një fushatë marketingu

Qëndrueshmëria, 
përcjellja dhe replikimi i  
rezultateve

Intervenimi do të kontribuojë në krijimin e një brendi dhe marketingu të 
njohur dhe mundësitë e brendimit të produkteve të tjera të djathit në të 
ardhmen. Nga ana tjetër, marrëdhëniet e përmirësuara në këtë sektor do të 
fillojnë një konkurrencë të drejtë në mes të prodhuesve.  Ajo që është më e 
rëndësishme është fakti se cilësia e djathit do të jetë e standardizuar, duke 
krijuar një brend të veçantë në rajon.

sHtojcë  1. lista e intervistave

Numri Emri Mbiemri Institucioni / Sektori 

1 Isamedin Emini Zgatari Commerce/Invers One

2 Arafat Bajrami Hit Flores

3 Ardiana Nebiu Gratë e Dragashit në Biznes  

4 Natyra Mehmeti Gratë e Dragashit në Biznes

5 Sefer Tudjari Mladi na Selu

6 Alemi Hajredini Sharri Opojё

7 Xhevxhet Tahiri Frutat, perimet dhe drithërat

8 Shaban Kaljeshi Bletar

9 Burim Piraj MEKA 

10 Bejtullah Piraj MEKA

11 Nasuf Brenolli Bletar

12 Flamur Sylejmani Komuna

13 Orhan Tosuni Kërpudha

14 Kaltrina Salihu UNDP /InTer Dev Dragash

